
ИлъэсыщIэм ирихьэлIэу, КъБР-м и Пар-
ламентым зэрихабзэу республикэм и 
лэжьакIуэ нэхъыфIхэр егъэпажэ. Парла-
ментым и ЩIыхь тхылъхэмрэ абы и Уна-
фэщIым и ФIыщIэ тхылъхэмрэ дыгъуасэ 
хуагъэфэщащ цIыху 70-м щIигъум.

- СИ ГУАПЭУ фыкъызогъэблагъэ республи-
кэм и хабзэубзыху орган нэхъыщхьэм. 
ЗэрыфщIэщи, 2023 гъэр, иужьрей илъэсхэми 
хуэдэу, тынштэкъым, ауэ ар мыхьэнэ зиIэ 
IуэхугъуэшхуэхэмкIэ гъэнщIауэ щытащ, - жи-
Iащ къызэхуэсахэм защыхуигъазэм КъБР-м и 
Парламентым и УнафэщI Егоровэ Татьянэ. - 
Языныкъуэ къэралхэм Урысейм къы зэ-
рыпэщIэувэ Iэмалхэм иджыри пащэми, ди 
Хэкум зеузэщI, ипэкIэ мэкIуатэ. Ди псэукIэр 
нэхъыфI зыщI лъэпкъ парт проектхэр, феде-
ральнэ къэрал программэхэр догъэзащIэ, 
егъэджэныгъэм, щэнхабзэм, узыншагъэр  
 хъумэным, спортым епха IэнатIэщIэхэр доу-
хуэ, ди уэрамхэмрэ пщIантIэхэмрэ зыхуей 
 худогъазэ. Ар лэжьыгъэшхуэщ икIи апхуэдэ 
Iуэхухэр къыдэхъулIэным, шэч хэмылъу, мыб-
деж щIэс дэтхэнэми и гуащIэ хэлъщ. Нобэ 
 къедгъэблэгъащ егъэджакIуэхэм, дохутыр-
хэм, щIыуэпсым телажьэхэм, социальнэ Iэна-
тIэм, щIэныгъэм, щэнхабзэм, жылагъуэ 
Iуэхухэм, шынагъуэншагъэр къызэгъэ пэ-
щыным пэрытхэм ящыщ куэд. Фи лэжьыгъэр 
зэмыщхьми, зы Iуэхум фызэрегъэуIу - ар фи 
зэмани къаруи фемыблэжу фи къалэнхэр 
гурэ псэкIэ зэрывгъэзащIэрщ. Си фIэщ мэхъу 
адэкIи фи зэфIэкIым зэрыхэвгъэхъуэнур, 
республикэм и зыужьыныгъэм фызэ ры те-
лэжьэнур. Сыхуейт фызыхэт гупхэми фIыщIэ 
яхуэсщIыну, зэгъусэу дылажьэмэщ ехъулIэ-
ныгъэшхуэхэр щыдиIэнур. Къэблагъэ илъэ-
сыщIэм IуэхуфIхэмрэ фи мурадхэмрэ къы-
щывэхъулIэну сынывохъуэхъу, мамыру, бэIу-
тIэIуншэу, гукъыдэжрэ узын шагъэрэ фиIэрэ 
фIыщIэгушхуэн фи гъащIэм куэду хэту 
фыпсэуну си гуапэщ. 

2023 гъэр ЕгъэджакIуэмрэ унэтIакIуэмрэ я 
илъэсу зэрыщытар къалъытэри, КъБР-м и 
Парламентым и ЩIыхь тхылъыр республикэм 
и егъэджакIуэ гупыфIым хуагъэфэщащ. Абы-
хэм ящыщщ: Аруан районым хыхьэ Къэхъун 
къуажэм и курыт школ №2-м адыгэбзэмрэ 
адыгэ литературэмкIэ и егъэджакIуэ Бекъшо-
къуэ Лалусэ, Тэрч къалэм и курыт еджапIэ 
№3-м урысыбзэмрэ литературэмкIэ щезы-

гъаджэ ФиIэпщэ Людмилэ, Налшык  къалэм 
и курыт школ №10-м балъкъэрыбзэмрэ лите-
ратурэмкIэ и егъэджакIуэ Газаевэ ФатIимэ, 
Налшык къалэм и курыт еджапIэ №33-м 
пэщIэдзэ классхэм я егъэджакIуэ Москви-
тинэ Татьянэ, Тэрч районым и Тамбовскэ 
 къуажэм и курыт школым урысыбзэмрэ ли-
тературэмкIэ и егъэджакIуэ Багъэтыр Iэми-
рат, Налшык къалэм и курыт еджапIэ №23-м 
урысыбзэмрэ литературэмрэ щезыгъэдж 
Жыгун Мадинэ, Налшык къалэм и курыт 
еджапIэ №6-м и пэщIэдзэ классхэм я егъэ-
джакIуэ Дмитрян Жаннэ, нэгъуэщIхэри.

Апхуэдэуи щIэныгъэмрэ егъэджэныгъэмрэ 
хэлъхьэныгъэ зэрыхуищIым папщIэ КъБР-м и 
Парламентым и ЩIыхь тхылъыр иратащ 
ЕгъэджэныгъэмкIэ «Педагогика» Урысей ака-
демием и щIэныгъэ журналым и редактор нэ-
хъыщхьэ Бозий Руслан. Щэнхабзэм щаIэ 
зэфIэкIхэм папщIэ ягъэлъэпIащ Къэбэрдей-
Балъкъэр къэрал филармонием и симфони-
ческэ оркестрым хэт артист пажэхэу Къэзанш 
Оксанэрэ Павловэ Иннэрэ. Республикэм и ха-
бзэубзыху орган нэхъыщхьэм и ЩIыхь тхы-
лъыр хуагъэфэщащ «Къэббалъкъэнерго» ак-
ционер зэгухьэныгъэм, Тэрч налмэс за-
водым, Налшык къалэм и щIыпIэ админи-
страцэм, КъБР-м ЩIыуэпсымрэ экологиемкIэ 
и министерствэм я лэжьакIуэхэми, нэгъуэщI 
куэдми.

КъБР-м и Парламентым и УнафэщIым и 
ФIыщIэ тхылъыр иратащ республикэм и эко-
номикэм, гъуэгу, социальнэ IэнатIэхэм, физи-
ческэ щэнхабзэмрэ спортымрэ хэлъхьэ ныгъэ 
хуэзыщIхэм.

Дамыгъэхэр зратахэм ехъуэхъуащ КъБР-м 
и Парламентым и УнафэщIым и къуэдзэхэу 
Жанатаев Сэлимрэ Къардэн Муратрэ. Абы-
хэм къыхагъэщащ зэфIэкI зыбгъэдэлъ цIыху 
Iущхэр, ди щIыналъэм и къэкIуэнур зэлъыта-
хэр ялъагъуныр зэрагуапэр. ТIуми илъэсыщIэ 
хъуэхъукIэ зыхуагъэзащ кърагъэблэгъахэм.

ЗэIущIэр Егоровэ Татьянэ иухащ мыпхуэдэ 
псалъэхэмкIэ: «Дропагэ фи зэфIэкIым. Фи 
лэжьыгъэм хуэфащэ дыдэщ Парламентым и 
дамыгъэ лъапIэхэр. Мы зэман мытыншым 
дэтхэнэри щIыналъэр зэревгъэфIэкIуэнум 
фыпылъщи, фи ехъулIэныгъэхэм хэхъуэ 
зэпыту екIуэкIыну ди гуапэщ. Дэ дэлъытара-
щи, хабзэ и лъэныкъуэкIэ зыфщIэдгъэ-
къуэнщ».

БАГЪЭТЫР Луизэ.

Санкт-Петербург дэт, кхъухьхэр щаухуэ 
«Северная верфь» заводым «Адмирал 
Головко» фрегатым хы-дзэ ныпыр щаIэ-
тащ.

А IУЭХУМ иращIэкIа зэхыхьэм хэтащ 
 УФ-м и Президент Путин Владимир. «Фло-
тым кхъухьыщIэхэр къызэрыхэхъуэр и 
щыхьэтщ къэралым кхъухь ухуэнымкIэ и Iэ-
натIэм зэрызиужьым икIи жыджэру ды-
хуокIуэ зэфIэкI зэхуэмыдэхэр яIэу дзэ Iуэхум 
хуэ щIахэри щIыным. Къэралым кхъухьухуэ 
Iуэхум зыщегъэужьыныр, ар къэгъэщIэ-
рэщIэжыныр мыхьэнэшхуэ зиIэ лъэба-
къуэщ. Иджыпсту кхъухь щаухуэ щIыпIэ -
хэм, ахэр щызэрагъэпэщыж урысей псы 
Iуфэ хэм щолэжь фрегати 5-м, корвети 8-м, 
нэгъуэщI лIэужьыгъуэхэуи 50-м щIигъум», - 
жиIащ Президентым. 

КхъухьыщIэр Урысейм и Хы-Дзэ флотым 
Iэрыхьэнущ. Ар яухуащ иджырей технологи-
ехэм тету икIи дзэ Iуэхухэм фIагъышхуэ иIэу 

къыщагъэсэбэп «Калибр» ракетэхэмкIэ 
къы зэгъэпэщащ. Зэман гъунэгъум «Адми-
рал Головко» фрегатыр Ищхъэрэ флотым 
хыхьэнущ. 

КъБР-м и Iэтащхьэ КIуэкIуэ Казбек а 
Iуэху гъуэм теухуауэ социальнэ сетым щиIэ 
напэкIуэцIым щитхащ: «Фигу къэзгъэ-
кIыжынщи, дзэ Iуэхум хуэщIа кхъухьыщIэм 
зи цIэр фIаща адмирал Головко Арсений 
Григорий и къуэр ди хэкуэгъущ, Къэбэрдей-
Балкъэрым хыхьэ Прохладнэ къалэм къы-
щалъхуащ. Хэку зауэшхуэм и зэманым ар 
Ищхъэрэ флотым и унафэщIу щытащ. Абы 
къулыкъу щызыщIэ хыдзэлIхэм Головко и 
фэеплъыр яхъумэ, Къэбэрдей-Балъкъэ-
рым къокIуэхэри, флот унафэщI цIэрыIуэм 
и цIэм епха щIыпIэхэр зрагъэлъагъу. Адми-
рал Головкор аргуэру и къулыкъум пэрытщ, 
аргуэру ди Хэкум и ищхъэрэ гъунапкъэхэр 
ехъумэ! Фрегатым исынухэм, Ищхъэрэ 
флотым и хыдзэлI псоми ехъулIэныгъэ яIэ-
ну си гуапэщ».

УФ-м и Къэрал Советым и зэIущIэр гъэхьэзырынымкIэ Мэзкуу дыгъэгъазэм и 26-м 
щекIуэкIа семинар-зэхуэсым хэтащ КъБР-м и Iэтащхьэ КIуэкIуэ Казбек. Ар теухуащ 
егъэджакIуэмрэ гъэсакIуэмрэ я пщIэмрэ я IэнатIэм и мыхьэнэмрэ хэгъэхъуэным. 

СЕМИНАРЫМ къриубыдэу КIуэкIуэ Казбек къекIуэлIахэм ядэгуэшащ Къэбэрдей-Балъ-
къэрым щекIуэкI «ЛIыхъужьхэм я бынхэр» проектыр гъэзэщIа зэрыхъумкIэ. «Ар хуэ-
гъэпсащ дзэ Iуэху хэхам хэтхэм я сабийхэмрэ унагъуэхэмрэ сыт и лъэныкъуэкIи зыхуей 
хуэгъэзэным. Дэтхэнэ сабийри зэрыт щытыкIэм щыгъуазэу щытын хуейщ, ар психолог 
чэнджэщ е нэгъуэщI ирехъу, школым щеджэхукIэ уи нэIэ ятебгъэтын, курыт е щIэныгъэ 
нэхъыщхьэ щызрагъэгъуэткIэ якIэлъыплъын, уеблэмэ лэжьапIэ увыху ядэIэпыкъун  хуейщ. 
Мы Iуэхур нэгъэсауэ зэфIэкIын папщIэ, ущиякIуэхэм я мыхьэнэр инщ. «ЛIыхъужьхэм я 
бынхэр» ди проектыр къыддиIыгъащ «Хэкур зыхъумэхэр» къэрал фондым», - жиIащ 
 КъБР-м и Iэтащхьэм. 

 Семинар-зэхуэсым къыщаIэта Iуэхухэр щхьэпэ хъунущ УФ-м и Президентым ири-
гъэкIуэкIыну Къэрал Советым къудамэ къэс унафэ щхьэхуэ хуищIынымкIэ.

Ди республикэм и Iэта-
щхьэ КIуэкIуэ Казбек Мос-
ква иджыблагъэ щахуэзащ 
щIыналъэм икIа щIалэгъуа-
лэу къэралым и щыхьэрым 
щIэныгъэ щызэзыгъэгъуэт-
хэм, IэнатIэ зэмылIэужьы-
гъуэхэм пэрытхэм. Къэбэр-
дей-Балъкъэрым икIахэм 
нэмыщI зэущIэм хэтащ Мос-
ква, Санкт-Петербург, Къэ-
зан, Саратов, Дон Iус Ростов, 
Краснодар, Ставрополь, Пя-
тигорск, Владикавказ къа-
лэхэми щыщ зи щIа лэгъуэ-
хэр. 

КIУЭКIУЭ Казбек щIалэ-
гъуа лэм псалъэмакъ куп-
щIафIэ икIи хьэлэмэт ядри-
гъэкIуэкIащ. Ар тепсэлъы-
хьащ ди щIыналъэм игъуэт 
социально-экономикэ зыу-
жьы ныгъэм, зыIэригъэхьэ 
ехъулIэныгъэхэм, зэIущIэм 
хэтхэм яIэ упщIэхэми жэуап 
яритащ. Абы къызэрыхигъэ-
щамкIэ, дызэрыт илъэ -       
сым къриубыдэу республи-
кэм экономикэ и лъэныкъуэ-
кIэ хэп щIыкIыу зиужьащ. 
«Апхуэдэ Iэмал нэхъыбэу 
къыдэзытар Къэбэрдей-Ба-
лъкъэрыр УФ-м и Президент 
Путин Владимир къыхи-
лъхьауэ щыта лъэпкъ, феде-
ральнэ проектхэм жыджэ-   
ру зэрыхэтырщ», - игъэбел-

УнафэщIхэр ехъуэхъуащ

КЪЭРЭШЕЙ-ШЭР-
ДЖЭС. Илъэс къэс 
дыгъэгъазэм и 27-м 
ягъэлъапIэ Къегъэ-
лакIуэм и махуэр. 
КъШР-м и Iэтащхьэ 
Темрезов Рашид, 
ЦIыхубэ зэхуэсым 
( П а р  л а м е н т ы м ) , 
КъШР-м и Правите-
льствэм я унафэщI-
хэу Иванов Алек-
сандррэ Аргун Му-
ратрэ щIыналъэм и 
къегъэлакIуэ Iэна-
тIэм и лэжьакIуэхэмрэ ветеранхэмрэ я махуэмкIэ 
 ехъуэхъуащ. 

- КЪЕГЪЭЛАКIУЭ IэщIагъэр цIыхум къару, лIыгъэ 
хэлъыныр, гугъуехьым хэхуар зэхэщIыкIыныр, къэмылан-
джэжу щытыныр къыхуэзыгъэувщ. Сыт хуэдэ щытыкIэ 
 гугъум итми дэIэпыкъуным, я гъащIэм емыблэжу цIыхур 
къегъэлыным хуэхьэзырщ урысей къегъэлакIуэхэр, - 
жаIащ абыхэм. 

Къызэрыхагъэщащи, УФ-м и МЧС-м и Управленэ нэ-
хъыщхьэу КъШР-м щыIэм Дзераев В. и цIэр зезыхьэ и 
къэлъыхъуакIуэ-къегъэлакIуэ гупыр къэралым щынэ-
хъыфIхэм язщ. Илъэс 30-м щIигъуауэ абы и лэжьакIуэхэр 
ядоIэпыкъу республикэм щыпсэухэм, зыплъыхьакIуэ къа-
кIуэхэм, щIыналъэм и курортхэм зегъэужьыным хэлъ-
хьэныгъэ хуащI. 

- Ди фIэщ мэхъу Къэрэшей-Шэрджэсым щыпсэухэмрэ 
и хьэщIэхэмрэ фIыщIэ, пщIэ къызэрыфхуащIыр, фи 
лэжьыгъэр къазэрыгурыIуэр. 

КъегъэлакIуэ лъапIэхэ, узыншагъэ быдэ, гъащIэ кIыхь, 
унагъуэ зэIузэпэщыгъэ фиIэну ди гуапэщ! - щыжаIащ 
унафэщIхэм я хъуэхъухэм. 

Айдэмыр и ехъулIэныгъэ
АДЫГЕЙ. Мос-

ква щызэхэтащ 
Урысейм Щэнхаб-
зэмкIэ и минис-
терствэм игъэува 
«Урысейм и псэ» 
саугъэтыр зы хуа-
гъэфэщахэм щра-
тыжа зэIущIэ гуа-
пэ. Абы и лауреат-
хэм ящыщщ 
 «Зори Майкопа» 
сабий къэфакIуэ 
ансамблым и уна-
фэщI Наныжь Ай-
дэмыр. 

КЪИЛЭЖЬА дамыгъэмкIэ абы ехъуэхъуащ Адыгейм и 
Iэтащхьэ КъумпIыл Мурат икIи къыхигъэщащ нэхъапэм 
илъэс куэдкIэ «Налмэс» къэрал ансамблым и солисту 
щыта Наныжь Айдэмыр гулъытэ лъагэр хуэфащэ дыдэу 
къызэры хуащIар. 

- Айдэмыр УФ-м щэнхабзэмкIэ щIыхь зиIэ лэжьакIуэщ, 
Адыгейм, КъБР-м я цIыхубэ артистщ. Ноби абы и гуащIэр 
хелъхьэ къэфакIуэ гъуазджэм, ди гуп цIэрыIуэхэм къа-
пызыщэну зэчиифIэ щIалэгъуалэр егъасэ, - къыхигъэ-
щащ Адыгейм и Iэтащхьэм. Ар Наныжьым ехъуэхъуащ 
узыншагъэ быдэ, творческэ мурадыщIэхэр иIэну, и гъэ-
сэнхэм я ехъулIэныгъэхэм адэкIи иригуфIэну. 

Саугъэтыр зыхуагъэфэщахэм яритыжащ УФ-м и ви-
це-премьер Голиковэ Татьянэ. Лауреатхэм защыхуигъа-
зэм къыхигъэщащ абыхэм я лъэпкъ щэнхабзэр я 
цIыхухэм и мызакъуэу, ди къэралым, дуней псом зэры-
халъхьэр. 

УЭРДОКЪУЭ Женя.

лъэм и пашэхэр дэIэпы-
къуэгъу яхуэхъуну зэрыхьэ зы-
рым епхахэр. Республикэм 
щыщ щIалэгъуалэр зэщIэ зы-
гъэу Iуэну жылагъуэ зэгу-
хьэныгъэ хъунущ КъБР-м                 
и щIалэ гъуалэм я ассоциа-
цэр. 

КъинэмыщIауэ, зэхуэсым 
къриубыдэу ягъэлъэпIащ 
«КъБР-р зэрыгушхуэ» зэпе-
уэм щытекIуахэр. Абыхэм 
иратащ щIыхь тхылъхэмрэ 
ахъшэ саугъэтхэмрэ. Фигу 
къэдгъэкIыжынщи, зэпеуэр 
мы гъэм япэу къыхалъхьащ 
КъБР-м и ЩIалэгъуалэм я    
ассоциацэм. Ар диIыгъащ 
 КъБР-м ЩIалэгъуалэ Iуэху-
хэмкIэ и министерствэм. Зэ-
пеуэм и мурад нэхъыщхьэщ 
республикэм, щIыналъэ 
псом я зыужьыныгъэм зи 
 гуащIэ хьэлэл езыхьэлIэ 
щIалэгъуа лэ жыджэрыр 
 утыку къи шэныр, абыхэм я 
зэфIэкIхэр хэIущIыIу щIы -
ныр, ахэр гъэ лъэпIэныр. Унэ-
тIыныгъи 10-у зэщхьэщыхауэ 
екIуэкIа зэпеуэм щытекIуа 
цIыху 16-р щагъэлъэпIащ 
зэIущIэм. Илъэ сыщIэр къи-
хьэмэ, апхуэдэ  гулъытэ хуа-
щIынущ респуб ликэм ис 
 щIалэгъуалэу а зэ  пеуэм па-
шэ щыхъуахэм. 

Зэхуэсым кърихьэлIа псоми 
республикэм ифI къызэрыкI 
ехъулIэныгъэщIэхэр зыIэ ра-
гъэ хьэну гуапэу ехъуэхъуащ 
КIуэкIуэ Казбек .

джылащ КIуэкIуэ Казбек. 
ЗэIущIэм къыщаIэта Iуэху-

гъуэхэм ящыщщ ди респуб-
ликэм икIауэ Москва еджэны-

гъэ, лэжьыгъэ IуэхухэмкIэ 
щыIэ щIалэгъуалэм щIына-

Хабзэ зэрыхъуауэ, Нал-
шык и Музыкэ театрым ща-
гъэува ИлъэсыщIэ псей нэ-
хъыщхьэм цIыкIухэр ира-
гъэблэгъащ. Ар къызэ-
рагъэпэщащ КъБР-м и 
Пра вительствэмрэ КъБР-м 
и Профсоюзхэм я федера-
цэмрэ.

МУЗЫКЭ театрым Илъэ-
сыщIэ махуэшхуэхэм Уае 
Дадэмрэ Уэс Гуащэмрэ 
щра гъэкIуэкIыну зэхыхьэхэм 
хэтынущ Къэбэрдей-Балъ-
къэрым щыпсэу сабий мини 
10-м щIигъу. Абы хыхьэу ма-
хуэм тхуэ ягъэлъагъуэ «Ге-
на-крокодил и его друзья» 
спектаклыр. Теплъэгъуэм 

хэтщ цIыкIухэм фIыуэ 
 ялъагъу лIыхъужьхэр. Тау-
ры хъыр зыгъэува режис-
сёрыр Крюков Романщ. 
Благъуэм и ролыр зыгъэза-
щIэр Налшык и курыт еджа-
пIэ №2-м и егъэджакIуэ, 
«Илъэсым и егъэджакIуэ» 
хъуа Къэшэж Аслъэнщ. Са-
бийхэм артистхэм я джэгу-
кIэр ягу ирихьащ, я гу-
къыдэжым хэзыгъэхъуа 
псей щIэращIэр къафы-
хьащ. Дэтхэнэми саугъэт 
иратащ.

КъБР-м и Профсоюзхэм я 
федерацэм и унафэщI Ам-
щокъуэ ФатIимэт зэрыжи-
IамкIэ, ИлъэсыщIэ псейм 
екIуэ лIэнущ республикэм и 

районхэм я курыт еджа-
пIэхэм я езанэ-етхуанэ 
класс хэм  щIэс еджакIуэхэр, 
сабий зеин шэхэр, зи узын-
шагъэм къимыхьхэр, бын-
унагъуэш хуэхэм, унагъуэ 
хуэ мыщIахэм щыщхэр. 
 Сабийхэм я саугъэтхэр - 
 КъБР-м и Правительствэм, 
концертыр - КъБР-м и Проф-
союзхэм я зэгухьэныгъэм 
къызэригъэпэщащ. 

- Зи узыншагъэм къимыхь-
хэм (зи тхьэкIумэм фIыуэ зэ-
химых, зи нэхэм фIыуэ ямы-
лъагъу, ДЦП узыфэ зиIэхэм) 
дадолажьэ, я зэфIэкIым зы-
догъэужь паралимп спорт 
лIэужьыгъуэхэмкIэ (атлети -
кэ псынщIэ, тхэквондо, Iэп-
щэ рыбанэ, алыдж-урым бэ-
нэкIэ), - жиIащ Спорт адап-
тивнэ школым и гъэсакIуэ 
Беридзе Аннэ. - Ди IуэхущIа-
пIэм къекIуалIэ цIыкIухэр 
Илъэ сыщIэ псейм къыщра-
гъэблагъэм, я гуапэу къэ-
кIуащ. 

Дызытехьэ гъэр Унагъуэм-
рэ спортымрэ я илъэсу зэра-
гъэувар зэхыхьэм щыжаIащ. 
Аращ ИлъэсыщIэ псейм и 
программэр зытеухуауэ щы-
тари. 

ТЕКIУЖЬ Заретэ.

Сурэтхэр Къарей Элинэ 
трихащ. 

Ди къуэш республикэхэм

Ищхъэрэ флотым къулыкъу
щищIэнущ «Адмирал Головко»

Ди  республикэр  щапхъэ  яхуохъу

ЩIалэгъуалэмрэ  къэралым
   и  къэкIуэнумрэ

IэщIэгъэлI нэхъыфIхэр
Парламентым щагъэлъапIэ

ИлъэсыщIэ псей нэхъыщхьэм

КъБР-м и Iэтащхьэмрэ Правительствэмрэ я пресс-IуэхущIапIэм къызэритамкIэ

Делэр  гугъэурэ  жьы  мэхъу.
Лъэпкъ Iущыгъэ:

Зыгъэхьэзырар 
ЩХЬЭЩЭМЫЩI Изэщ.

Дунейм
щыхъыбархэр

КъБР-м  и  Парламентым

Жылагъуэ
ТхылъыщIэ

Щыгъуэ

Урысейр
мамырыгъэм и 

телъхьэщ

УФ-м и Къэрал Думэм 
 хамэ къэрал IуэхухэмкIэ и 
комитетым и унафэщIым и 
япэ къуэдзэ Чепэ Алексей 
жиIащ Урысеймрэ Укра-
инэмрэ илъэсыщIэ зэгу-
рыIуэныгъэ зэращIылIэу 
зэкIужыну Iэмал хъарзынэ 
зэрыщыIэр.

«А Iуэхур къэхъуну хуейуэ 
гупыж ящIыххэмэ, хэкIыпIэ 
къэбгъуэтыфынущ. Ауэ Ки-
ев апхуэдэ муради иIэ - 
къым, зэгурыIуэныгъэ гуэ-
рым ухуэкIуэнуи Iэмал 
 къуит къым. Мыбдеж шы-
нагъуэ щыIэщ зэкIужыным 
хуэтчыну лъэбакъуэр я фей-
дэ хэлъу къагъэсэбэпынкIэ, 
дагъэбэлэрыгъыу я дзэр 
къытпэщIагъэкIуэтэнкIэ хъу-
нущ», - жриIащ депутатым 
«Lenta.ru»-м и журна-
листым.

Аргудан щIыпIэ адми-
нистрацэм и лэжьакIуэ, 
щIэблэр хэкупсэу гъэ сэ-
нымкIэ КъБР-м и Парла-
ментым щыIэ ЩIалэгъуа-
лэ палатэм и комиссэм и 
унафэщI, Лэскэн щIына-
лъэ администрацэм и 
ЩIалэгъуалэ советым и 
унафэщI, иужьыIуэкIи 
 къулыкъу зэ мылIэу жьы-
гъуэхэр екIуу езыхьэкIа 
Iэрэмысэ Тимур къы зы-
хэкIари щапIари адыгэ 
унагъуэщ, анэ дэлъхубзэр, 
хабзэр, нэ мысыр анэ бы-
дзышэм хэлъу зыщIэзы-
шащ. Адыгэ  нэсыр зэ пIэ-
зэрыту, шыIэныгъэ хэлъу, 
щхьэ щытхъум зыпыIуи-
дзыу щы тын хуейуэ къе-
лъытэ абы. Мы щIалэщIэм 
и зэфIэкIым укъигъэуIэбжьыжми, езыр и 
щхьэ тепсэлъыхьыну къригъэкIуркъым. 

IЭРЭМЫСЭ Тимур 1996 гъэм Аргудан 
 къуажэм къыщалъхуащ икIи и ныбжьыр 
илъэситху фIэкIа мыхъуауэ курыт еджапIэм 
щIагъэтIысхьэри, дыщэ медалкIэ къиухащ. 
Дэтхэнэ зы сабийми хуэдэу, школыр абы унэ 
 етI уанэ хуэхъуат, куэдым зыщригъэсащ, 
щIэныгъэм и къарур зыхищIащ, усыгъэми 
хьэщыкъ хуэхъуну хунэсащ. Курыт еджапIэм 
иужькIэ  Тимур щIэтIысхьащ РАНХ-м. Япэ 
 курсым щыщIэдзауэ зыкъигъэлъэгъуащ 
щIалэ жы джэру, лэжьакIуэшхуэу. Жылагъуэ 
Iуэ хугъуэ хэм зэрыдахьэхым, тыншу зэры-
пэлъэщым къыхэкIыу, Iэрэмысэр зыщIэс 
еджапIэ нэхъыщхьэм щыIэ Студентхэм я 
парламентым и унафэщIым и къуэдзэу ха-
хащ. 

2014 гъэм Тимур къигъэзэжащ щалъхуа 
щIыналъэм икIи КъБКъУ-м щIэтIысхьащ. 
 КъищынэмыщIауэ, жылагъуэ лэжьыгъэм пи-
щэжащ: Налшык къалэ администрацэм и 
ЩIалэгъуалэ советым, илъэс ныкъуэ нэхъ 

дэмыкIыу КъБР-м и Пар-
ламентым и Жыла гъуэ па-
латэм щыIэ ЩIалэгъуалэ 
советым хагъэхьащ. Абы-
хэм щызэфIигъэкI лэ-
жьыгъэр къалъытэри, ар 
 ягъэ кIуащ Сочэ къалэ 
щекIуэ кIа, ЩIалэгъуалэ по-
литикэм теухуа Iуэхухэм 
щы тепсэлъыхьа VIII Ду-
нейпсо зэхуэсым, «Террито-
рия смыслов на Клязьме» 
урысейпсо щIалэгъуалэ зэ-
хыхьэм, «Мэшыкъуэ - 2016» 
щIэныгъэ зэхуэсым, нэ-
гъуэщIхэми. 

А псоми къыдэхуэу, Iэрэ-
мысэр дехьэх щIэныгъэ-
ми. Псалъэм папщIэ, уры-
сейпсо, щIыналъэ зэпеуэ-
хэм зыкъыщегъэлъагъуэ 
икIи сытым дежи япэ увы-

пIэр къехь. Апхуэдэу, Тимур бжьыпэр щиу-
быдащ щIыуэпсым теухуа «ЩIыр ди зэ-
хуэдэщ», «Бзэр щыIэху - лъэпкъыр щыIэ-
нущ», «Адыгэ тхыбзэ» зэпеуэхэм, «Ехъу-
лIэныгъэ 2016» зэхьэзэхуэм и саугъэт 
нэ хъыщхьэр къы хуагъэфэщащ. Абы щIэ-
ныгъэфI зэрыбгъэ дэлъым и щыхьэтщ Нал-
шык, Дон Iус Ростов, Ставрополь къыщытри-
гъэдза тхыгъэхэр. 

Iэрэмысэ Тимур зэрегупсысымкIэ, щIа-
лэгъуа лэр гу къабзэ-псэ къабзэу, хьэрэмагъ 
ягу имылъу, фIым щIэхъуэпсу къотэдж. «Ныб-
жьыщIэхэм я жэрдэмыр IэщIамыудмэ, къы-
халъхьэ Iуэхумрэ гупсысэхэмрэ зезыгъэу -
жьын нэхъыжьхэр къагъуэтмэ, гъащIэм фIы и 
лъэныкъуэкIэ зихъуэжын папщIэ куэд ялэ-
жьыфынущ», - жеIэ абы. 

Тимур и ныбжькIэ щIалэми, зригъэгъуэта 
ехъулIэныгъэхэр умыгъэщIагъуэу плъэкIыр-
къым. Ди гугъэщ, щIэгъэкъуэн иIэмэ, нэ-
хъыбэж лъэкIыну, лъэпкъыр, къэралыр зэ-
рыгушхуэ узэщIакIуэ къыхэкIыну. 

ФЫРЭ  Анфисэ. 

Дунейпсо Адыгэ Хасэм гущIыхьэ 
 тщыхъуащ ГъэзэщIакIуэ гупым хэт Зэ-
рахъэ Станислав Хьэрун и къуэр ду -
нейм зэрехыжар. 

ДЫГЪЭГЪАЗЭМ и 23-м и ныбжьыр 
илъэс 71-м иту дунейм ехыжащ Зэрахъэ 
Станислав. Ар Дунейпсо Адыгэ Хасэм и 
ГъэзэщIакIуэ гупым жыджэру хэтт, хамэ 
къэрал щыпсэу ди лъэпкъэгъухэм ядэ-
лажьэ «Хэкум и щIэин» («Достояние Ро-
дины») зэгухьэныгъэм и унафэщIуи щы-
тащ. 

ЦIыхугъэ ин, адыгагэ зыхэлъ, зэхэщIыкI 
зиIэ цIыхуфI дунейм ехыжащ. Жэуап-
лыныгъэ хэлъу, гугъуехьым пимыкIуэту 

пэрытащ ар дэтхэнэ IэнатIэми. Къыхэгъэ-
щыпхъэщ Зэрахъэм и зэфIэкI жылагъуэ 
Iуэхухэми къызэрыщигъэлъэгъуар. Адыгэ 
лъэпкъым зегъэужьыным, ар егъэфIэ-
кIуэным хуищIа хэлъхьэныгъэхэм папщIэ 
абы Дунейпсо Адыгэ Хасэм и щIыхь 
тхылърэ дамыгъэ нэхъыщхьэмрэ къы-
хуагъэфэщауэ щытащ. 

Станислав и благъэхэмрэ Iыхьлыхэмрэ 
дахуогузавэ, я гуауэр IэтыгъуафIэ ящы-
хъуну, ар ящызыгъэгъупщэн ямылъагъу-
ну.

Дэ зэи тщыгъупщэнукъым ди ныбжьэ-
гъуфIыр. 

Дунейпсо Адыгэ Хасэм
хэтхэм къабгъэдэкIыу.

2023 гъэм Къэбэрдей-Балъкъэр Республикэм и 
щIыналъэм мафIэс къыщыхъунымкIэ шынагъуэ 

щыщыIэ зэманыр зэриухам и IуэхукIэ
Къэбэрдей-Балъкъэр Республикэм

и Правительствэм и Унафэ

2023 гъэм дыгъэгъазэм и 15-м Налшык къалэ №264-ПП
Урысей Федерацэм мафIэс къэзымыгъэхъу щытыкIэм и 

 Хабзэхэу Урысей Федерацэм и Правительствэм «Урысей 
Федерацэм мафIэс къэзымыгъэхъу щытыкIэм и Хабзэхэр 
къэщтэным и IуэхукIэ» 2020 гъэм фокIадэм и 16-м къыди-
гъэкIа унафэ №1479-мкIэ щIэгъэбыдам ипкъ иткIэ, ап-
хуэдэу Къэбэрдей-Балъкъэр Республикэм и мэзхэм ма-
фIэс къэзыгъэхъуну щытыкIэм и шынагъуэ зэрыщымыIэм 
къыхэкIыу Къэбэрдей-Балъкъэр Республикэм и Прави-
тельствэм унафэ ещI:

Къэбэрдей-Балъкъэр Республикэм мафIэс къыщыхъу-
нымкIэ шынагъуэ щыщыIэ зэманыр 2023 гъэм дыгъэ-
гъазэм и 15-м ухын.

Къэбэрдей-Балъкъэр Республикэм и
Правительствэм и УнафэщI МУСУКОВ Алий.

Дэтхэнэ зы лъэпкъ-
ми, ар инуи щрет, 
цIыкIуи  ирехъу, иIэщ 
зэрыгушхуэ, зэры-
пагэ цIыхухэр. Абы-
хэм я цIэр цIыхубэм 
ягу имыхуу куэдрэ 
къадокIуэкI. Адыгэ-
хэр дыкъапщтэмэ, ди 
дежкIэ апхуэдэхэм 
ящыщщ  УФ-м и 
 еджапIэ нэхъыщ хьэм 
щIыхь зиIэ и лэ-
жьакIуэ, КъБР-м щIэ-
ныгъэмкIэ щIыхь зи-
Iэ и лэжьакIуэ, фило-
логие щIэныгъэхэм-
кIэ доктор, КъБКъУ-м 
и профессору, ЩIэ-
ныгъэхэмкIэ Дуней-
псо Адыгэ Академи-
ем и академикыу щы-
та ХьэкIуащэ Андрей 
Хьэнащхъуэ и къуэр 
(1929 - 2022).

КРИТИК, литературэдж, тхыдэдж, щIэныгъэлI Iэзэ 
ХьэкIуащэ Андрей ящыщщ лъэпкъ щIэныгъэм, адыгэб-
зэмрэ литературэмрэ я зыужьыныгъэм зи къару куэд 
езыхьэлIа еджагъэшхуэхэм. ХьэкIуащэр хуэфащэ дыдэу 
халъытащ иджырей лъэпкъ щэнхабзэм и зыужьыныгъэм 
хэлъхьэныгъэ ин хуэзыщIа щIэныгъэ лэжьакIуэхэм, зэ-
фIэкIышхуэ зыбгъэдэлъа IэщIагъэлIхэм.

Тэрч щIыналъэм щыщ Арыкъ жылэм 1929 гъэм и ды-
гъэгъазэм и 27-м къыщалъхуа адыгэ щIалэр балигъыпIэ 
иува нэужь, курыт школым щызригъэгъуэта щIэныгъэм 
щыхигъэхъуащ Ленинград къэрал университетым и фи-
лологие факультетым. Зи мурадхэм ерыщу хуэкIуэ, и къа-
лэнхэмкIэ жэуаплыныгъэ ин зыхэзыщIэ студенту щытащ 
Андрей. Еджэным хъарзынэу зэрыпэлъэщым къыдэкIуэу, 
ар дахьэхащ къэхутэныгъэ лэжьыгъэхэми егъэджэныгъэ 
Iуэхухэми. А унэтIыныгъэхэм ди щIыналъэм зыщаужьы-
ным зэфIэкIышхуэ ирихьэлIащ иужькIэ.

КъБКъУ-м щызэфIих егъэджэныгъэ-гъэсэныгъэ лэ-
жьыгъэшхуэм къыдэкIуэу, ХьэкIуащэм дапщэщи иригъэ-
кIуэкIащ щIэныгъэ-къэхутэныгъэ хьэлэмэтхэри. Абыхэм я 
нэхъ купщIафIэхэр еджагъэшхуэм лъабжьэ хуищIащ и 
кандидат, доктор диссертацэхэм. Адыгэ литературэм и 
дежкIэ мыхьэнэшхуэ зиIа апхуэдэ лэжьыгъэшхуэхэм 
ящыщщ ЩоджэнцIыкIу Алий и гъащIэмрэ и творчест-
вэмрэ ятеухуахэр, япэ ита лъэпкъ тхакIуэхэм ябгъэдэлъа 
зэфIэкIхэр наIуэ къыщищIахэр, нэгъуэщIхэри. 1982 гъэм 
хьэзыр ищIа а лэжьыгъэшхуэм, «Адыгэ узэщIакIуэхэр. ХIХ 
лIэщIыгъуэм и япэ Iыхьэр» монографием, папщIэ Хьэ-
кIуащэ Андрей къыфIащащ «филологие щIэныгъэхэмкIэ 
доктор» цIэ лъагэр.

КъБКъУ-м ФилологиемкIэ и институтым адыгэбзэмрэ 
литературэмкIэ и кафедрэм и профессору илъэс куэдкIэ 
лэжьащ ХьэкIуащэ Андрей. Бгъэдэлъ щIэныгъэ куумкIэ, 
зэфIэкI къызэрымыкIуэхэмкIэ, гъэсэныгъэ екIумрэ гуа-
пагъэмкIэ ар ядэгуэшащ къыдэлэжьахэм, иригъэджа цIы-
хуищэ бжыгъэхэм. Абы и студенту щымыта куэд яхэткъым 
мы зэманым лъэпкъ хъыбарегъащIэ IэнатIэхэм я адыгэ -
бзэ къудамэхэм щылажьэхэм, ди республикэм и курыт 
школхэм анэдэлъхубзэр щезыгъэджхэм. ХьэкIуащэр я 
егъэджакIуэу къалъытэ ди щIыналъэм и тхакIуэхэм, ар-
тистхэм, жылагъуэ лэжьакIуэхэм, щIэныгъэлIхэм ящыщу 
Къэбэрдей-Балъкъэр къэрал университетыр илъэс зэ хуэ-
мыдэхэм къэзыуха куэд дыдэм.

Адыгэ лъэпкъым гурэ псэкIэ хуэлэжьа, жылагъуэм пщIэ-
шхуэ щызиIа цIыху щыпкъэр, зи IэщIагъэр фIыуэ зылъа-
гъуу щыта щIэныгъэлI цIэрыIуэр сыт хуэдэ IэнатIэми жэ-
уаплыныгъэ ин зыхищIэу пэрытащ. Апхуэдэ и Iуэху зехьэ -
кIэ хьэлэлым папщIэ ХьэкIуащэ Андрей къыхуагъэфэ -
щащ дамыгъэ лъапIэхэр, щIыхь тхылъхэр, щIыхьыцIэ 
лъагэхэр. ЩIэныгъэлI щэджащэр нэгъабэ щIышылэм и 
 27-м илъэс 93-м иту дунейм ехыжащ.

ХьэкIуащэ Андрей Хьэнащхъуэ и къуэм, щIэныгъэлI 
щыпкъэм, цIыхугъэ лъагэрэ зэхэщIыкI куурэ зыбгъэдэлъа 
IэщIагъэлIым, зигури зи псэри зэIухауэ дунейм тета адыгэлI 
нэсым, и фэеплъ нэхур сакъыу яхъумэ абы къыщIэна 
 унагъуэ дахэм, ар куэдрэ я гум илъынущ къыдэлэжьахэм, 
иригъэджахэм, зыцIыхуу щытахэм. Апхуэдэхэр лъэпкъым 
щыгъупщэркъым. 

ЖЫЛАСЭ Маритэ. 

Гуманитар къэхутэны-
гъэхэмкIэ Къэбэрдей- 
Балъкъэр институтым 
иджы благъэ дунейм 
 къы тригъэхьащ «Адыгэ 
(адыгей, къэбэрдей, шэр-
джэс, хэхэс адыгэ) тха-
кIуэхэр XIX - XXI лI.лI» 
фIэщыгъэм щIэт биобиб-
лиографие псалъалъэм и 
ещанэ Iыхьэр (Р-Я хьэрф-
хэр).

МЫ къыдэкIыгъуэр 2021, 
2022 гъэхэм дунейм къы-
техьа «Адыгэ (адыгей, къэ-
бэрдей, шэрджэс, хэхэс 
адыгэ) тхакIуэхэр XIX - XXI 
лI.лI» биобиблиографие 
пса лъалъэхэм къапызы -
щэ ещанэ къыдэкIыгъуэщ. 
Япэ тхылъым тхакIуи                
139-рэ хыхьащ я унэцIэкIэ 
(«А»-хьэрфым щыщIэдза-
уэ «И»-м нэс къызэщIиу-
быдэу). ЕтIуанэм 136-рэ 
хыхьащ («Къ»-м щы-
щIэдзауэ «П»-м нэс). 
Ещанэ тхылъым тхакIуэу 
133-рэ итщ («Р»-м щыщIэ-
дзауэ «Я»-м нэс къызэ-
щIиубыдэу). Мы тхылъыр 
лъэпкъ литературэм, лите-
ратурэ щIэныгъэм, крити-
кэм я лъабжьэр зыгъэ-
тIылъахэмрэ абы и зыу-
жьыныгъэм зи гуащIэ 
 хэ зылъхьахэмрэ я Iуэху-
щIафэр къызэщIэзыкъуэ 
лэ жьыгъэщ. АР-м, КъБР-м,  
КъШР-м, Кавказ Ищхъэ-
рэм и нэгъуэщI хэгъуэгу 
зыбжанэм щыпсэу адыгэ 
тхакIуэ, IуэрыIуатэдж, ли-
тературэдж, критикхэм 
нэмыщI, псалъалъэм хы-
хьащ хэхэс адыгэхэм къа-
хэкIауэ Тыркум, Сирием, 
Иорданием, Мысырым, н. 
къыщыхъуауэ щыпсэу тха-
кIуэхэр, лъэпкъ литера-
турэмрэ щэнхабзэмрэ хуэ-
лажьэ цIыху пажэхэм яте-
ухуа тхыгъэхэр.

ТхакIуэ, публицист 400-м 
щIигъум я гъащIэ, лэжьы-
гъэр къызэщIакъуэжу абы-
хэм я IэрыкIхэм теухуа 
 тхыгъэр гъэхьэзырыным 
илъэсиблкIэ елэжьащ 
 фи лологие щIэныгъэхэм-
кIэ докторхэу БакIуу Хъан-
джэ рий, ТIымыжь Хьэ мы-
щэ, Тхьэгъэзит Юрэ, Алъ-
хъэс Светэ, ХьэкIуащэ Ма-

Чепэ Алексей къыхигъэ-
щащ Урысейр сытым дежи 
мамырыгъэ зэгурыIуэны-
гъэм и жэрдэмщIакIуэу зэ-
рыщытыр, ауэ Украинэр и 
псалъэ зэрытумыгъуэ-
тэжыр. Депутатым зэры-
жиIамкIэ, нэхъапэкIэ ап-
хуэдэ Iуэхур ягъэунэхуащ: 
Урысейм Украинэм ма-
мырыгъэкIэ щыпэщIэкIуа-
тэм, абыхэм я дзэр нэ -
гъуэщI лъэныкъуэкIэ къы-
щы дэбгъэрыкIуауэ щы-        
тащ.

ЩытыкIэр 
зэпIэзэрытщ

«Урысейм и хъуреягъ ду-
нейр фэгъазэ узыфэм 
«есыж». НэгъуэщIыпIэ 
 къикIахэм е къикIыжахэм 
ящыщу а узыфэр зыпкъ -
рыту къахутахэр 123-рэ 
 мэхъу. Ар егъэлеяуэ куэдщ, 
- щыжиIащ «Рос потреб над-
зор»-м и унафэщI Поповэ 
Аннэ «Россия-24» теле-
каналым щекIуэкIа нэ-
тыным.

КЪЭРАЛЫМ и санитар 
доху тыр нэхъыщхьэм зэры-
жи IамкIэ, Урысейм иджып-
сту щызекIуэ фэгъазэм и 

 вирусхэр хамэ къэрал 16-м 
 кърахащ. Ар и щыхьэтщ 
 дуней псом фэгъазэм зэ-
рызыщиубгъум. Поповэ Ан-
нэ къигъэлъэгъуащ абы и 
лъэныкъуэкIэ Урысейм щы -
Iэ щытыкIэр я нэIэ зэры-
щIэтыр, узыфэм цIыхушхуэ 
игъэсымэджэнкIэ шынагъуэ 
зэрыщымыIэр. 

«Узыфэ зэрыцIалэм зэ-
рыпэщIэт вакцинэр зыхе-
зыгъэлъхьахэр абы къихъу-
мэнущ, иджыпсту наIуэ зэ-
рыхъуамкIэ, сымаджэхэр 
 хущхъуэр зэзымыхьэлIа-
хэрщ. Фэгъазэр зыпкърыт-
хэр псынщIэу наIуэ къы-
зэрытщIыфам и фIыгъэкIэ, 
адрей къэралхэм хуэдэу 
Урысейм узыфэм зыщиуб-
гъуакъым», - жиIащ абы.

НэхъапэкIэ УФ-м узынша-
гъэр хъумэнымкIэ и мини-
стрым и чэнджэщэгъу Куз-
нецов Алексей жиIауэ щы-
тащ фэгъазэ, щIыфэкъикI, 
паротит узыфэ зэрыцIалэ 
шынагъуэхэм щызыхъумэ 
вакцинэ хэлъхьэгъуэу мин 
367-рэ къагъэсэбэпын зэры-
щIадзар, дэтхэнэри «Рос-
здравнадзор»-м и лабора-
торэхэм къыщапщытауэ 
фIагъ лъагэ яIэу зэры щы-
тыр.

Дыгъэгъазэм и 28,
махуэку

Кином и дунейпсо ма-
хуэщ

Кинематографым и ма-
хуэщ

1959 гъэм Налшык къы-
щызэIуахащ телемеханикэ 
аппаратурэ къыщыщIагъэкI 
завод.

1968 гъэм Мейкъуапэ иIэ 
Зэныбжьэгъугъэм и утыкум 
«ИгъащIэкIэ Урысейм ды-
щIыгъуу» фэеплъыр къы-
щы зэIуахащ.

Дунейм и щытыкIэнур
«pogoda.yandex.ru сайтым 

зэритымкIэ, Налшык уэфIу 
щыщытынущ. Махуэм хуа-
бэр градуси 5 - 8, жэщым 
щIыIэр градуси 4 - 1 щыхъу-
нущ.

Дыгъэгъазэм и 29,
мэрем

1916 гъэм къалъхуащ Со-
вет Союзым и ЛIыхъужь 
 Къардэн Мурат.

1929 гъэм къалъхуащ ме-

дицинэ щIэныгъэхэмкIэ 
 кандидат, КъБАССР-м 
щIыхь зиIэ и дохутыр 
ЩоджэнцIыкIу Еленэ.

1941 гъэм къалъхуащ тха-
кIуэ, КъБР-м щIыхь зиIэ и 
журналист Гъэунэ Борис.

1954 гъэм къалъхуащ Си-
рие армэм и генерал-пол-
ковник, СхьР-м и ракетэ-
дзэхэм и командующэу щы-
та Исхьэкъ (Джырандо-
къуэ) Хъусен.

1959 гъэм къалъхуащ къэ-
рал, жылагъуэ лэжьакIуэ, 
техникэ щIэныгъэхэмкIэ 
 кандидат, ЩIДАА-м и член-
корреспондент Шымэзо-
къуэ Мусэ.

1962 гъэм къалъхуащ 
тхакIуэ, жылагъуэ лэжьакIуэ 
Мэкъуауэ Амир.

Дунейм и щытыкIэнур
«pogoda.yandex.ru сайтым 

зэритымкIэ, Налшык уэфIу 
щыщытынущ. Хуабэр ма-
хуэм градуси 3 - 7, жэщым 1 
градус щыхъунущ.

КъБР-м и Парламентым и Пре-
зидиумым и зи чэзу зэхуэсыр 
 иригъэкIуэкIащ хабзэхэр къыдэ-
зыгъэкI орган нэхъыщхьэм и Уна-
фэщIым и къуэдзэ Жанатаев Сэ-
лим. Депутатхэр хэплъащ Iуэху -
гъуэ 30-м нэблагъэм.

«КОМИТЕТЫМ и сыхьэтым» нэ-
хъыбэу щытепсэлъыхьащ респуб-
ликэм и мэкъумэш IэнатIэм зиу -
жьын папщIэ еджапIэ нэхъыщхьэ-
хэм ягъэзащIэ мыхьэнэм, къапщ-
тэмэ, КIуэкIуэ Валерэ и цIэр зезы хьэ 
Къэбэрдей-Балъкъэр къэрал мэкъу-
мэш университетыр абыкIэ сэбэп 
зэрыхъум. 

Университетым зэрыщрагъаджэ 
унэтIыныгъэхэм, ират IэщIагъэхэм, 
студентхэр къызэращтэм, къауха 
нэужь здаунэтIым, мэкъумэш Iэна-
тIэм къаруущIэ хуэхъу-хуэмыхъум 
уб гъуауэ тепсэлъыхьащ КъБКъМУ-м 
и ректор Апажэ Аслъэн. Апхуэдэуи 
къыхигъэщащ еджапIэм иригъэ-
кIуэкI щIэныгъэ лэжьыгъэм, абы 
къыщахутэхэр мэкъумэш IэнатIэм 
къызэрыщагъэсэбэпым, губгъуэм 
щызэфIагъэкI Iуэхухэм, универси-
тетым адрей еджапIэхэр зыхэт рей-
тингым щиубыд увыпIэм теухуахэр. 

Апажэм жиIащ республикэм и 
 мэкъумэш IэнатIэр, Урысей псоми 
хуэдэу, экономикэм зиужьынымкIэ 
щIэгъэкъуэнышхуэу зэрыщытыр. 
Рек торым къызэрилъытэмкIэ, 
мэкъу мэшым къыщалэжьым мы-
хьэнэ иIэщ сыт щхьэкIэ жыпIэмэ, ар 
экономикэм и процент 30 мэхъу, 
республикэм цIыхуу исым я про -
цент 25-р щылажьэр а IэнатIэрщ. Зи 
гугъу тщIы унэтIыныгъэм дяпэкIэ 
 зиужьынымкIэ мыхьэнэ нэхъ зиIэ-
хэм ящыщщ IэщIагъэлIхэмкIэ къы-
зэгъэпэщыныр, абы сэбэп хуэхъун 
щIэныгъэ къэхутэныгъэхэр егъэ-
кIуэкIыныр, ахэр лэжьыгъэм хэп-
щэныр. Мис а псори я пщэ дэлъщ 
КIуэкIуэ Валерэ и цIэр зезыхьэ Къэ-
бэрдей-Балъкъэр къэрал мэкъу -
мэш университетымрэ нэгъуэщI 
еджапIэхэмрэ. 

КъБКъМУ-м мэкъумэшым хухэха 
факультети 7 иIэщ, кафедрэ 20 
 щолажьэ, программэ зэмылIэужьы-
гъуэ 57-кIэ щрагъаджэу. Абыхэм 
ящыщу 50-р щIэныгъэ нэхъыщхьэ 
зэрырагъэгъуэт программэщ, 7-р 
курыт щIэныгъэм тещIыхьащ. Ап-
хуэдэуи программэ 19-кIэ щIэныгъэ, 
егъэджэныгъэ Iуэхум пэрытынухэр 
аспирантурэхэм, IэщIагъэм щыха-
гъахъуэ курсхэм щагъэхьэзыр, Iэ-
щIагъэм и лейуэ ирагъаджэ. 

Егъэджэныгъэм мыхьэнэ нэхъыбэ 
къыщыпэкIуэр еджапIэр къэзыуха 
ныбжьыщIэм IэнатIэ къыхуэбгъуэт-
мэщ. Абы теухуауэ университетым 

Мэкъумэш  IэнатIэм
зиужьын папщIэ
иригъэкIуэкI лэжьыгъэми и гугъу 
ищIащ Апажэм. Псалъэм къыдэ-
кIуэу жыпIэмэ, мэкъумэш IэнатIэм 
епха къудамэр къэзыухахэм я про-
цент 66 - 68-р абы пэроувэ, цIыхухэм 
Iуэхутхьэбзэ щыхуащIэ IуэхущIа-
пIэхэм макIуэ проценти 3 - 5, АПК-м 
емыпхахэм щолажьэ процент 15 - 
20-р. 2018 гъэ лъандэрэ лэжьапIэ 
ягъэувхэм я бжыгъэр процент 60-м 
къикIри, 85 -м нэсащ.

ДяпэкIэ, мэкъумэш IэнатIэм щы-
лэжьэнухэр нэхъ зэгъэпэща хъун 
 папщIэ зыуэ щыт щIыналъэ прог-
раммэ къащтэн хуейуэ къелъытэ 
ректорым. 

Къэпсалъэм депутатхэм гу лъа-
ригъэтащ, университетым щIэны -
гъэ и лъэныкъуэкIэ иригъэкIуэкI лэ-
жьыгъэм мыхьэнэ нэхъыбэ иIэн, 
фейдэ къыпэкIуэн папщIэ, патент-
къэхутэныгъэ лъэныкъуэр ирагъэ-
фIэкIуэн зэрыхуейм. ЩIэныгъэмрэ 
производствэмрэ зэгъусэу зэда-
гъэлэжьэн папщIэ 2022 гъэм уни-
вер ситетым къыхилъхьащ иджы -
рей Iэмалхэр къыщагъэсэбэп Iуэху-
щIапIэ цIыкIуитху къызэIуахын 
 хуейуэ. Абы и лъэныкъуэкIэ КъБР-м 
Мэкъумэш IэнатIэмкIэ и министер-
ствэм, н эгъуэщI IуэхущIапIэхэм зэ-
гуры Iуэныгъэ ярищIылIащ. 

«Приоритет-2030» стратегие, ака-
демие программэм ипкъ иткIэ, щIэ-
ныгъэ-къэхутэныгъэ лэжьыгъэ хэм-
рэ нэгъуэщI проектхэмрэ ягъэ зэ-
щIащ. 

КъБКъМУ-м и гуащIэ хелъхьэ 
 хъыбарегъащIэ-чэнджэщакIуэ лэ-
жьы гъэми. 2023 гъэм мэкъумэш 
 IэнатIэм и лэжьакIуи 150-м зэрызы-
къыхуагъэзахэмкIэ Iуэхутхьэбзэ 
 яхуищIащ, чэнджэщ яритащ, се-
минар 56-рэ ирагъэкIуэкIащ, гъэ-
лъэгъуэныгъэхэр къызэрагъэпэ-
щащ. 

Абы къыхэкIыу щIэныгъэ лэжьы-
гъэм бюджетым къыхэкIыу мылъку 
нэхъыбэ хэлъхьэн хуейщ, техникэ и 
лъэныкъуэкIэ къызэгъэпэщыным 
иджырей Iэмалхэр къыщыгъэсэ бэ-
пыным мылъку тегъэкIуэдапхъэщ. 
ИтIанэ дуней псом щыпашэ, къэ ху-
тэныгъэ щрагъэкIуэкI лаборато рэ-
хэм хуэдэ ди дежи къыщытхузэIу-
хынущ. 

Ректорым и гугъу ищIащ я еджа-

пIэм и мылъку-техникэ лъабжьэр, 
егъэджэныгъэ-лабораторэ, щIэны-
гъэ-къэхутэныгъэ унэтIыныгъэхэр 
IэмэпсымэкIэ узэдын папщIэ сом 
мелуан 15-м щIигъу къызэрыхуау-
тIыпщым. 

Апхуэдэ щIыкIэкIэ, хуабэщу тIу, 
тхьэкIумэкIыхь 500 зыщIэхуэ фер -
мэ, былым 40 зыщIэт фермэ, нэ-
гъуэщIхэри зэрагъэпэщащ. А комп-
лексхэм студентхэм еджапIэр къы-
зэраух я лэжьыгъэхэр щыпхагъэкI, 
IэщIагъэлIхэм я щIэныгъэм щыха-
гъахъуэ зэхыхьэхэр щрагъэкIуэкI. 

Электроннэ хъыбар зэIэпыхыпIэ 
Iэмалхэр и лъабжьэу университе -
тым щIэныгъэ зэрырат программэ 
псомкIи зэпыIухауэ егъэджэныр 
щызэтраублащ.

2030 гъэ пщIондэ инклюзив 
егъэджэныгъэм зегъэужьынымкIэ 
программэм ипкъ иткIэ, зи узын-
шагъэм сэкъат гуэр иIэхэм я еджэ-
ныгъэр нэхъ тынш ящыщIыным 
хуэу нэтIауэ университетым къыщы-
зэ рагъэпэщын хуей Iуэхухэм я гъуэгу 
картэр зэхагъэуващ икIи къагъэ-
сэбэпын щIадзащ.

Урысей Федерацэм Егъэджэны-
гъэмрэ щIэныгъэмкIэ и министерст-
вэм вузхэм я IуэхущIафэхэр къип-
щытэу илъэс къэс иригъэкIуэкI къэ-
хутыныгъэхэм наIуэ къащIахэр и 
 тегъэщIапIэу, Апажэ Аслъэн къы-
хигъэщащ КъБКъМУ-р аграрнэ щIэ-
ныгъэ нэхъыщхьэ щрат еджапIэ нэ-
хъыфIхэм ящыщу къызэралъытар.

Ар тепсэлъыхьащ Къэбэрдей- 
Балъкъэрым, УФ-м и адрей щIы-
налъэхэм я зыужьыныгъэм хэлъ -
хьэ ныгъэ хуэщIыным хуэунэтIауэ 
 университетым программэ зыб -
жанэ зэригъэзащIэм. Апхуэдэхэщ 
«Приоритет-2030», «СмартАгроБио-
Тех-2030», «Агрокадры-2030» про-
ектхэр, республикэм и щIыналъэ -
хэм я социально-экономикэ зыу-
жьы ныгъэм теухуа программэхэр. 

Апажэм гулъытэ нэхъ хуищIу 
къытеувыIащ университетым езым 
зэхигъэувэжа проектым, 2030 гъэ 
пщIондэ еджапIэм зэрызиужьыну 
программэм. КъБКъМУ-м зыхуи-
гъэувыжа къалэнхэм ящыщщ ду-
нейпсо щIэныгъэ-егъэджэныгъэ 
утыку ихьэфыну IэщIагъэлIхэр гъэ-
хьэ зырыныр, щIэныгъэ-техникэ унэ-

тIыныгъэмкIэ яIэ зэфIэкIхэмкIи 
 Урысейми хамэ къэралхэми бжьы-
пэр щаубыдыныр, Къэбэрдей-Балъ-
къэрым и мэкъумэш IуэхущIапIэ - 
хэм хьэрхуэрагъ яку дэлъу зэры-
лэжьэн Iэмалхэр къызэгъэпэщы-
ныр.

КъБР-м и Парламентым Лэжьы-
гъэмкIэ, социальнэ политикэмрэ 
узын шагъэр хъумэнымкIэ, Физи-
ческэ щэнхабзэмкIэ, спортымрэ 
 туризмэмкIэ и комитетхэм хэт Ме-
чукаев Алихъан щIэупщIащ хамэ 
къэрал щыщ студентхэм я еджэны-
гъэр инджылызыбзэкIэ къазэры ху-
зэгъэпэщым, икIи жиIащ панде-
мием и лъэхъэнэм студентхэр зэ-
пэIухауэ зэрырагъэджар ират щIэ-
ныгъэм и фIагъым зэранышхуэ 
хуэ мыхъуауэ къыщIэкIыну зэрыгу-
гъэр.

Апажэ Аслъэн жиIащ зэпэIухауэ 
егъэджэныр тэмэму зэтраухуауэ 
зэрыщытар, электроннэ хъыбар 
зэIэпыхыпIэ Iэмалхэр абы и лъэны-
къуэкIэ нэгъэсауэ къызэрагъэсэбэ-
пар. Пандемиер зэфIэкIа нэужь 
апхуэдэу еджэну жэрдэм зыщIхэм 
папщIэ щытыкIэ псори къызэры-
хузэрагъэпэщар. Абы къигъэлъэ-
гъуащ апхуэдэ Iэмалым зэран 
къызэримыхьар, университетыр 
 диплом плъыжькIэ къэзыуххэм я 
бжыгъэр а щхьэусыгъуэм къыхэкIыу 
нэхъ мащIэ зэрымыхъуар.

Ректорым къыхигъэщащ инджы-
лызыбзэкIэ дерсхэр зэрырамыгъэ-
кIуэкIыр, сыт щхьэкIэ жыпIэмэ, хамэ 
къэрал щыщ студентхэм япэщIыкIэ 
урысыбзэр щызрагъащIэ а Iуэхум 
папщIэ къызэIуаха къудамэм, япэ 
курсым щыщIэтIысхьэм и деж щIэ-
ныгъэм хъарзынэу зэрызыхагъэ-
гъуэзэн бзэр яIурылъщ. Апажэм 
дыщIигъужащ хамэ къэрал студент 
нэхъыбэ яIэн папщIэ, инджылызыб-
зэкIэ дерсхэр ирагъэкIуэкIыу къызэ-
гъэпэщынри дяпэкIэ Iуэхум къы-
хэлъытэн зэрыхуейр, 

КъБР-м и Парламентым Лэжьы-
гъэмкIэ, социальнэ политикэмрэ 
узын шагъэр хъумэнымкIэ и комите-
тым и унафэщIым и къуэдзэ, 
«ЛДПР» фракцэм и унафэщI Без-
годькэ Владимир и гугъу ищIащ 
 мэкъумэш-промышленнэ комп лек-
сыр бжыгъэр зи лъабжьэ технологи-

ехэм зэрыхуэныкъуэр, «Приори-
тет-2030» программэм ипкъ иткIэ 
проект гъэщIэгъуэн зыбжанэ къы зэ-
рызэрагъэпэщыпхъэр.

Апхуэдэу депутатхэм я упщIэхэм 
жэуап иритащ КъБР-м мэкъумэш 
 хозяйствэмкIэ и министрым и 
 къуэ дзэ Уэдыхь Тимур. Абы и гугъу 
ищIащ КъБКъМУ-мрэ мэкъумэш 
IуэхущIвпIэхэмрэ зэрызэдэлажьэм, 
студентхэр грантхэмкIэ зэрыдаIы-
гъым.

КъБР-м и Парламентым Егъэ-
джэныгъэмкIэ, щIэныгъэмрэ щIа-
лэгъуалэм я IуэхухэмкIэ и комите-
тым и унафэщI Емуз Нинэ теп-
сэлъыхьащ КъБКъМУ-м щрагъа-
джэхэм я бжыгъэхэм хэгъэхъуэным, 
мэкъумэш хозяйствэмкIэ IэщIа -
гъэлI нэхъыбэ къешэлIэнымкIэ ира-
гъэкIуэкIыпхъэ Iуэхухэм, универ-
ситетыр къэзыуххэм ящыщу Iэна-
тIэкIэ къызэгъэпэща хъур зыхуэ-
дизым.

- Дэ нэсу къыдгурыIуэркъым ап-
хуэдэ еджапIэ нэхъыщхьэ зэры-
диIэм и мыхьэнэр - апхуэдэ Iуэху-
щIапIэу къэралым итыр 54-рэщ. 
Къэбэрдей-Балъкъэрым а универ-
ситетыр къызэрыщызэIуахар пэжу 
яча лъэбакъуэщ. Мэкъумэш ком-
плексым зиужьын папщIэ, КъБР-м 
Мэкъумэш хозяйствэмкIэ и минис-
терствэмрэ а унэтIыныгъэм IэщIа-
гъэлIхэр хуэзыгъэхьэзыр Къэбэр-
дей-Балъкъэр къэрал мэкъумэш 
университетымрэ зэгурыIуэныгъэ-
хэр зэращIылIэн хуейщ, - къыхигъэ-
щащ Емузым. 

КъБР-м и Парламентым Мэкъу-
мэш IуэхухэмкIэ, щIыуэпсыр къэ-
гъэсэбэпынымрэ дыкъэзыухъу- 
реихь дунейр хъумэнымкIэ и коми-
тетым и унафэщI ТекIушэ Артур 
 къы теу вы Iащ иужьрей илъэсхэм 
еджа пIэ нэхъыщхьэр зэрефIэкIуам, 
щIыналъэм и мэкъумэш хозяйст -
вэм зиужьынымкIэ Iуэхум фIыуэ 
хэзыщIыкI IэщIагъэлIхэр щыIэн зэ-
рыхуейм.

- Къуажэхэм щыIэ мэкъумэш Iэна-
тIэм щылажьэхэм я нэхъыбэм зы-
пэрыт IуэхумкIэ щIэныгъэ яIэкъым. 
Абы къыхэкIыу жылэхэм дэт курыт 
 еджапIэхэм щIэсхэм зыхуеджэну 
IэщIагъэхэр къыщыхахкIэ мэкъу-
мэш хозяйствэм пыщIа Iуэхухэм 
 дегъэхьэхыным теухуауэ лэжьыгъэ 
пыухыкIахэр ядегъэкIуэкIын хуейщ, - 
жиIащ ТекIушэм. 

ЗэIущIэм кърикIуам ипкъ иткIэ, 
 депутатхэм ягъэбелджылащ зы-
тепсэлъыхьа Iуэхухэр зи къалэн Iэна-
тIэхэм гулъытэ зыхуащIыпхъэ лэ-
жьыгъэхэр.

КъБР-м и Парламентым
 и пресс-IуэхущIапIэ.

Нэхъыбэж  лъэкIынущ Къыпызыщэ
къыдэкIыгъуэ

динэ, Хьэщхъуэжь Рае, 
Хьэвжокъуэ Людмилэ, фи-
лологие щIэныгъэхэмкIэ 
кандидатхэу ЩакIуэ Марь-
янэ, Къэ жэр Иннэ сымэ.

Биобиблиографие пса-
лъалъэр щIэныгъэлI-ли-
тературэджхэм, щэнхабзэр 
зыджхэм, еджапIэ нэ-
хъыщ хьэхэмрэ курыт 
еджа пIэхэмрэ щезыгъа-
джэхэм, филолог IэщIа-
гъэм хуеджэ студентхэмрэ 
аспирантхэмрэ, апхуэдэуи 
адыгэ литературэм и тхы-
дэм щыгъуазэ зыхуищIыну 
хуей дэтхэнэ зыми яхуэщ-
хьэпэнущ. Тхылъыр бзитI-
кIэ (адыгэбзэрэ урысы бзэ-
кIэ) зэратхам и фIыгъэкIэ 
абы нэхъыбэм нэ Iуасэ зы-
хуащIыну, ар къа гъэ сэ бэ-
пыну Iэмал яIэнущ.

Къыхэгъэщыпхъэщ мыр 
ЩIэныгъэхэмкIэ Дунейпсо 
Адыгэ Академием и пре-
зидент Къанокъуэ Арсен и 
мылъкукIэ къызэрыдэкIар. 
КъызыхэкIам хуэгумащIэ 
адыгэлIым лъэпкъым и 
къэ кIуэнум хуищI тыхь 

куэдым щыщ мы къыдэ-
кIыгъуэм щхьэкIэ фIыщIэ 
лей хуэфащэщ!

Лъэпкъ литературэм 
деж кIэ мыхьэнэ ин зиIэ мы 
лэжьыгъэр ящэркъым, ар 
тхылъ хъумапIэхэм, еджа-
пIэхэмрэ курыт школхэмрэ 
хуагуэшынуращ.

Зыхуэбгъадэ хъун щы-
мыIэ къыдэкIыгъуэм и 
 лъапIагъыр тхылъ фIыуэ 
зылъагъу дэтхэнэми зэ-
рыIэрыхьэу къыгурыIуэ-
нущ. Адыгэм къахэкIа дэт-
хэнэ тхакIуэри абыкIэ зэб-
гъэцIыхуфынущ, и Iэда-
къэщIэкIхэр зыхуэдэм, 
 къиIэт Iуэхугъуэхэм зэпкъ-
рыхауэ нэIуасэ зыхуэп щIы-
фынущ. 

Лъэпкъым апхуэдэ лэ-
жьыгъэшхуэ хуэзыщIа щIэ-
ныгъэлI гупым фIыщIэ 
яхуэфащэщ, ефIэкIуэну, 
ехъулIэну ди гуапэщ.

ЩОМАХУЭ  Залинэ.

Сурэтыр  Къарей Элинэ 
трихащ.

Дызэрыгушхуэ,
дызэрыпагэ

ЗэхэщIыкI  зиIэ  цIыхуфIт

ГъэщIэгъуэнщ

«Махуэкум» и къыдэкIыгъуэр 
зыгъэхьэзырар

ШАЛ Мухьэмэдщ.

Благъуэм  и  гъэм  фымыбэлэрыгъ

ЛIыгъэ щIапIэ
  ихуат 

Хэхъуэхэмрэ
хэщIхэмрэ

Къэбэрдей-Балъкъэрым щыпсэухэмрэ 
зыплъыхьакIуэ къихьэхэмрэ зыкъом щIащ 
гу зэрылъатэрэ жылагъуэ мыхьэнэ зиIэ 
жэрдэмхэр ядиIыгъыу телечэщанэр 
 щхъуэ кIэплъыкIэу къызэрызэщIэблэм. 
КъБР-м и Къэралыгъуэр илъэси 100 щри-
къум ирихьэлIэу зэрагъэпэщыжа телечэ-
щанэ цIэрыIуэр цIыхубэмрэ къэрал къу-
лыкъущIапIэхэмрэ гулъытэ хэха зратын 
 хуей махуэшхуэхэм ирихьэлIэу къызэ-
щIагъанэ. 

АПХУЭДЭУ ар плъыфэ зэщIэжьыуэхэмкIэ 
къызэщIагъэблат Сабий мылъхуэсхэм я 
 дунейпсо махуэм, Мэзыр хъумэным и ма-
хуэм, ЦIыхубэ зэкъуэтыныгъэм и махуэм. 
Мызыгъуэгуми ар зэщIэпщIыпщIэу къызэ-
щIэнащ «ГущхьэIыгъ щэныфIэ. ХабзэщIэкъу 
гъуэгурыкIуэ» зыфIаща хэгъэгупсо жэрдэ-
мым зыдищIу, абы мыхьэнэшхуэ зэриIэр 
 къигъэлъагъуэу.

ЗэрытщIэщи, гъуэгухэм жылагъуэ-эконо-
микэ мыхьэнэшхуэ яIэщ. ЩIыналъэхэмрэ 
жылэхэмрэ зэрызэпищIэм, цIыхухэмрэ 
IуэхущIапIэхэмрэ щIэхыу зэрызэлъигъэ-
Iэсым къыхэкIыу, гъуэгум щызэхэзекIуэм я 
бжыгъэм хохъуэ, уеблэмэ дяпэкIи нэхъыбэ 
хъуну фIэкIа, хэщI иIэнукъым. Апхуэдиз 
зэхэзе кIуэм, жагъуэ зэрыхъунщи, цIыхухэм 
фIагъ куэд къызэрыхуихьым хуэдэу, и ягъэ 
къы щыхэкIи къохъу - машинэ зэжьэхэуэм 
цIыхухэр хокIуадэ, фэбжь къыхах. Мис а 

 къэхъугъэ шынагъуэхэр гъэмэщIэным, гъуэ-
гум тетхэм сакъыныгъэр ящыгъупщэ зэ-
рымыхъуным  теухуащ мы махуэ зытIущIым 
телечэщанэм къызэпхидз нур щхъуэ кIэ-
плъыкIэр.

Гъуэгум шынагъэ къыщымыгъэхъунымкIэ 
къэрал къулыкъущIапIэм илъэс къэс къы-
халъхьэ жэрдэмыр даIыгъкIэрэ, дыгъэ-
гъазэм и 25 - 27-хэм сыхьэт 17.00-м щегъэ-
жьауэ 24.00-м нэсыху телечэщанэм нэхур 
къызэпхызыдз техникэр утIыпщауэ щыты-
нущ. Телечэщанэм и лэжьыгъэм кIэ лъыплъ-
хэм зэрыжаIэмкIэ, нурым идзыну уджым 
 пиксель мини 10340-рэ хъу уэздыгъэ цIыкIу-
хэмрэ нурыдз уэздыгъэшхуэхэмрэ (прожек-
торхэмрэ) къатощ. Абы Iэмал къет нэхум 
зызыхъуэж плъыфэбэхэр джэгуурэ зэбли-
гъэкIынымкIэ, и пIэм имыкI теплъэгъуэхэм -
рэ къэзыуфэрэзыхь сурэтхэмрэ зыр зым 
иужь иту уэгум къридзэнымкIэ. Уэздыгъэ 
цIыкIу хэри уэздыгъэдзхэри дунейм и щы-
тыкIэ зызыхъуэжхэм хуэщIащ, псыIагъым 
щыхъумащ, уэздыгъэ къаруушхуи имыш - 
хын хуэдэу гъэпсащ.

МахуэщI телечэщанэ джэгум къыхуе-
джэныгъэ зыхэлъ сатыр ежэкIхэри къытри-
дзэнущ. Апхуэдэщ «ЛъэсырызекIуэр блэ-
гъэкI», «ЗэпрыкIыпIэм лъэсырызекIуэр къы-
те хьащ», «ЛъэсырызекIуэ, сакъ», «Къэбэр-
дей-Балъкъэрыр - гъуэгу фэбжьыншэу» 
жы Iэгъуэхэр.

ШУРДЫМ  Динэ.

Зэрыгъуэлъыжрэ фIыуэ 
щIами, я жеин къакIуэртэ-
къым Совет Союзым и ищ-
хъэрэ щIыналъэм къулыкъу 
щызыщIэ сэлэтхэм. И пIа-
лъэр къэсати, мыгувэу абы-
хэм ягъэзэжын хуейт къыз-
дикIа щIыпIэхэм. ЩIалэхэр 
егупсысырт къапэщылъ 
гъуэ гуанэм - куэд мыщIэу я 
адэ-анэхэм, я гъунэгъухэм, 
я ныбжьэгъухэм, я Iыхьлы- 
Iэулэдхэм зэраIущIэжынум.

СЭЛЭТХЭМ армэ нэужьым 
зэхуэтхэну, зэрымыгъэгъуэ-
щэну псалъэ быди зратат. 
Абыхэм яхэтт зы адыгэ щIали 
- ар Псыгуэнсу къуажэм щыщ 
Мыз ТIутIэт. Адрейхэми 
ещхьу, абы и нэгум къы-
щIыхьэр и адэ-анэрт, и 
къуэш хэрт, зыдэкIа хьэблэ-
жьырт. АрщхьэкIэ сэлэт ныб-
жьыщIэхэм къапэплъэр нэ-
гъуэщIт. Абыхэм дэнэ ща-
щIэнт хьэщхьэрыIуэм ещхьу 
бий бзаджэр нэхущым къа-
зэрытеуэнур. Зыми ищIэртэ-
къым махуэ бжыгъэ нэхъ 
дэмыкIыу зауаем зэрыIухьэ-
нур, езыхэм ящыщ куэди а 
мафIаем зэрихьынур …

Фашистхэр ди хэкум къы-
щытеуэм, ТIутIэ зыхэт гупыр 
ягъэIэпхъуэ Мурманск. Абы 
зыкъомрэ щыIауэ, сэлэтхэр 
яшэ зауэр къыздэса Каре-
лием. Абы щыгъуэт япэу 
ТIутIэ бийм пэщIэувэн хуей 
щыхъуари, шынэ, къикIуэт 
зымыщIэ, таучэл зыхэлъ за-
уэлIу зыкъыщигъэлъэгъуари. 

Адыгэ щIалэр зыхэт взво-
дыр фашистхэм езауэрт абы-
хэм яIэщIыхьа лъэгапIэр 
зыIэрагъэхьэжын я мураду. 
Япэ ма зэхэм ди хэкум тыншу 
къы кIуэцIрыкIа нэмыцэхэм я 
гугъэт къизыгъэкIуэтын къа-
ру щымыIэу. Ди сэлэтхэр 
езы хэм нэхъ мащIэу гу къы-
щы лъатэм, бийр нэхъ ерыщу 
къебгъэрыкIуэу хуежьащ. 
 Абдеж къыхагъэщIащ ди 
взво дым и командирыр. Ар 
щи  лъа гъум, ТIутIэ адэкIэ хуэ-
хьыжакъым - къыщылъэтри  
«фебгъэрыкIуэ, ныбжьэ гъу-
хэ» жери зричащ. Абы иужь 
иту щIэпхъуащ ди сэлэтхэри. 
ИкIи бийм къыIэщIахыжащ 
лъагапIэр. АрщхьэкIэ а зэ-
хэуэм къыщытехуа шэ къута-
хуэм ТIутIэ адэкIэ игъэкIуа-
къым - фэбжьышхуэ къыте-
хуэри уIэгъэщым яшащ. ИкIи 
абы щIэлъын хуей хъуащ пIа-
лъэ кIыхькIэ.

Зэман дэкIри тIэкIу нэ-
хъыфI къэхъужауэ, Мызыр 
зыщIэлъ пэшым къыщIохьэ 
зы медсестра хъыджэбз: абы 
и нитIыр къигуфIыкIырт, и 
Iэхэр и щIыбагъымкIэ ехьэ-
кIауэ зыгуэри IэщIэлът. «Сэ 
сIыгъыр пщIэрэ?» - зыкъы-
хуегъазэ абы сэлэтым. «Дэнэ 
щысщIэн» жыхуиIэу, зауэ-
лIым и щхьэр игъэсысащ. 
ИтIа нэ хъыджэбзым иIыгъ га-
зетыр зэкIуэцIихри, пэшым 
щIэлъ уIэгъэхэм зэхахыу къе-
джащ зэрихьа лIыгъэм па-
пщIэ Мыз ТIутIэ «За отвагу» 
медалыр къызэрыратымкIэ 
указым. 

 Мазэ зыбжанэ дэкIри нэхъ 
зэтес хъужащ ТIутIэ и уIэ-
гъэхэр. Ауэ ар зэуапIэ IэнатIэ 
Iухьэн хуэдэу иджыри ипIэ 
иувэжатэкъым. Апхуэдэу щы-
хъум, адыгэ щIалэр ягъакIуэ 
офицерхэр пIалъэ кIэщIкIэ 
щагъэхьэзыр еджапIэм. Лей-
тенант хъуауэ ар къеухри, ха-
гъэхьэ 10-нэ гвардие дивизэ 
цIэрыIуэм щыщ 28-нэ пол-
кым. Абы адыгэ щIалэм и 

пщэ къыщралъхьэ жэуап-
лыныгъэшхуэ зыпылъ IэнатIэ 
- ар ягъэув тIасхъэщIэх 
взводым и командиру. Абы 
щыгъуэщ ТIутIэ зэфIэкIышхуэ 
зэриIэр, сыт хуэдэ къалэн 
 гугъури къэмыланджэжу зэ-
фIэ зыгъэкIыф зауэлI нэсу 
зэрыщытыр нэхъри IупщI 
щы хъуар. Зэкъым, тIэукъым 
ар зи унафэщI взводыр нэ-
мыцэхэм я хэщIапIэм зэ-
рыкIуар икIи ди дзэхэм деж-
кIэ мыхьэнэшхуэ зиIэ бийм и 
тIасхъэ къахьу къызэрагъэзэ-
жар. ТIутIэ куэдрэ ихуащ псэ-
зэпылъхьэпIэ, зыбжанэри 
уIэ гъэ хъуащ, ауэ зэман дэ-
кIырти, фэбжь гуэри иIауэ 
умыщIэжыну, щIэрыщIэу пэ-
рыувэжырт и зауэ IэнатIэ гу-
гъум. 

… Мыр къыщыхъуар По-
льшэрщ. Ди дзэхэр пIалъэкIэ 
къызэтеувыIауэ загъэп сэ-
хурт. Сэлэтхэм зыхуагъэхьэ-
зырт бийм зэребгъэрыкIуэ-
нум, ауэ модрейхэм я къарур 
зыхуэдизыр ящIэртэкъым. 
Абдежым ТIутIэ ираджэри 
унафэ къыхуащIащ тIасхъэ-
щIэх кIуэуэ фашистхэм 
ящыщ гъэр къащIу къагъэ-
зэжыну. Арати, адыгэ офи-
цер щIалэм и взводым щыщ 
щIалэ зыбжанэ зыщIигъури 
ежьащ жэщу. Бийм зыщи-
гъэбыда щIыпIэм пэмыжы-
жьэу къыщыувыIэри, и за-
уэлI хэр игуэшащ гупищу. 
Куэдрэ а щIыпIэм деж щы-
сащ я Iуэху къимыкIыу. Сыт-
ми, ныбжь гуэрхэр къалъагъу 
япэмыжыжьащэу. Къы зэ ры-
щIэкIамкIэ, нэмыцитI псыхьэ 
къакIуэрт. Гъунэгъу къазэ-
рыхуэхъуу ятеуэри, зыр кIий- 
гуоууэ щыхуежьэм хагъэ-
щIащ, адрейр къэпышхуэм 
къракуэри къагъэкIэрэхъуэ-
жащ. Гъэр къащIар унтер-
офицерт. Абы щэху куэд 
къыпкърахащ ди дзэм къа-
пэщIэт фашистхэм я быда-
пIэм, Iэщэ-фащэкIэ зэрыхуэ-
щIам теухуауэ. 

… КIуэ пэтми ди армэр нэхъ 
гъунэгъу хуэхъурт фашист 
Германием. Зыр зым кIэ-
лъыкIуэу дыдейхэм хуит къа-
щIыжырт бийм иубыда къа-
лэхэр, къуажэхэр, щIына-
лъэхэр. КIуэтэху къыхэхъуэрт 
ТIутIэ и взводым и пщэ 
къыдэхуэ къалэнхэми. Ахэр 
куэдрэ щахуэзэ къэхъурт 
езыхэм нэхърэ фIыуэ нэ-
хъыбэ бий сэлэтхэм. Ауэ зэи 
къагъэзэжыртэкъым я къа-

лэныр ямыгъэзащIэу. 
 Берлин нэсыным километр 

200 фIэкI имыIэжу аргуэру 
уIэгъэ хъури ТIутIэ абдеж 
щиу хащ и зауэ гъуэгуанэр. 
Сымаджэщым къыщIатхы-
кIыжа иужь абы къегъэзэж 
щалъхуа щIыпIэм. ЯпэщIы- 
кIэ ар лэжьащ комсомолым  
и Аруан райкомым и секрета-
ру, итIанэ партым и райко-
мым и отделым и унафэщIу. 
ИужькIэ хах Псыгуэнсу дэт 
колхозым и парт организа-
цэм и секретару. Ар илъэс 
зыбжанэкIэ зэ рихьэуэ, ягъэув 
къуажэ Советым и тхьэ-
мадэу.

Сыт хуэдэ IэнатIэ Iутами, 
ТIутIэ гурэ псэкIэ хуэлэ жьащ 
и жылэжьым, и лъэп къым, и 
хэкум. Ар щIэх-щIэхыурэ яIу-
щIэрт школакIуэ хэм, къыт-
щIэхъуэ щIэб лэм. Абыхэм 
яхуиIуэ тэжырт зауэ зэманым 
ди сэлэтхэм лIыгъэу зэра-
хьар, ди хэкур бий бзаджэм 
къы IэщIэзыхыжахэм яхуэ-
фащэу дунейм тетын зэры-
хуеймкIэ чэнджэщ яритырт.

ЗэуапIэм щызэрихьа лIы-
хъужьыгъэм къыпэкIуэу, 
Псы гуэнсу щыщ офицерым 
къыхуагъэфэщащ Хэку за-
уэшхуэм и орден етIуанэ на-
гъыщэ зиIэу тIу, иужькIэ а ор-
ден дыдэм и япэ нагъыщэр, 
медаль зыбжанэ. Пенсэ 
кIуэуэ тIысыжа нэужьи, ар 
жыджэру хэтащ къуажэм 
щекIуэкI Iуэхугъуэхэм - зауэм 
щыIахэм я Советым и тхьэ-
мадэу щытащ. 

Зыдэс хьэблэми жылэми 
пщIэшхуэ щиIэу, цIыхум чэн-
джэщэгъу, дэIэпыкъуэгъу 
яхуэхъуу дунейм тетащ Мыз 
ТIутIэ. ТIасхъэщIэх взводым 
и командиру щыта офицер 
хахуэм зэуапIэ губгъуэм щы-
зэрихьа лIыгъэр гулъытэн-
шэу къагъэнакъым - абы и 
цIэр фIащыжащ езыр щып-
сэуа уэрамым. 

ПсэухукIэ ТIутIэ тепсэлъы-
хьыжакъым 1942 гъэм илъэс 
ныкъуэкIэ снайперу зэры щы-
там. Иужь илъэсхэм архив-
хэм къыщагъуэтыжа тхы-
лъымпIэхэм къызэрыхэщым-
кIэ, абы хигъэщIащ фашист 
30-м щIигъу. 

… 2001 гъэм дунейм ехы-
жащ зауэлI хахуэу щыта Мыз 
ТIутIэ. Ар нобэми ящыгъуп-
щакъым хьэблэми къуажэми 
икIи щхьэусыгъуэ гуэркIэ 
жылэм гуп щызэхыхьамэ, 
IэфIу ягу къагъэкIыж хабзэщ.

ЩIэблэ хъарзынэ, щIэблэ 
узыншэ къызэринэкIащ а 
лIым. И щхьэгъусэ Женэрэ 
абырэ зэдапIащ быних - 
 къуиплIрэ пхъуитIрэ: Хьэсэн-
бий, Хьэзрит, Хьэжмурат, 
Хьэ жысмел, Ленэ, Лидэ сы-
мэ. Хьэсэнбийрэ Лидэрэ и 
 гъуэ нэмысу дунейм ехыжащ. 
ТIутIэ и къуэхэмрэ ипхъу нэ-
хъыжьымрэ къытепщIыкIы-
жахэр - я цIыкIуи я ини - 50-м 
щIегъу. Ахэр, шэч хэмылъу, 
ирогушхуэ хэкур зыIэ щIэ-
зылъ хьэну хэта фашисты-
дзэм лIы хуэдэлIу пэщIэта, 
цIыху хуэдэ цIыхуу зи гъащIэр 
къезыхьэкIа апхуэдэ адэ, 
адэшхуэ, нэхъыжьыфI зэра-
Iам.

ШАФИЙ  Аслъэн.

ЛъэсырызекIуэр блэгъэкI

2024 гъэр Пхъэ Благъуэ Удзыфэм и 
илъэсщ. Тхьэгурымагъуэхэм зэры-
жаIэмкIэ, апхуэдэфэ тету а псэу-
щхьэр куэдрэ къакIуэркъым: илъэс 
60-м къриубыдэу зэ закъуэщ, абы 
къыхэкIыу ди гъащIэм зэхъуэкIыны-
гъэхэр къыхелъхьэ. Ахэр фIыуи 
Iейуи къыщIэкIынкIэ хъунущ. Псори 
зэлъытар дэтхэнэми и бгъэ ды-
хьэкIэрщ. Благъуэр хьэлэлщ, псоми 
яхуэпсэуну хуейщ, ауэ хьэрэ мышх-
хэм, пцIыупсхэм, щхьэхынэхэм яте-
плъэ хъуркъым. СлIожь, дыбэ лэры-
гъынкъым.

АУЭ МЫДЭКIЭ къэдгъэзэжынщи, 
къэдгъэлъэгъуэнщ дызыхыхьа илъэ-
сыр адрейхэм нэхърэ зэрынэхъ кIы-
хьыр: махуэ 366-рэ мэхъу. Аращи, зы 
махуэкIэ нэхъыбэрэ дылэжьэнущ.

Дызэресащи, щIышылэм дгъэ-
хъэнышхуэ щыIэкъым: лэжьэгъуэу 
хэтыр махуэ 17 къудейщ, адрейхэм 
дыщысщ. Зэуэ жытIэнщи, дызыхыхьэ 
илъэсым нэхъ щIэкъуза дыдэу хэтыр 
мазитIщ - бадзэуэгъуэмрэ жэп уэ-
гъуэм рэщ: дэтхэнэми лэжьэгъуэ ма-
хуэ 23-рэ къегъэпкI. ЖытIэнщи, а 
мазэхэм зызыгъэпсэхухэм ахъшэ нэ-
хъыбэ яIэрохьэ (и щхьэусыгъуэм ди 
газетым дыщытепсэлъыхьауэ щыта-
щи, къытедгъэзэжынкъым). ЩIы шы-
лэм Урысейм зэуэ щагъэлъапIэ гуфIэ-
гъуитI - ИлъэсыщIэмрэ Хъуромэмрэ 
(щIышы лэм и 7), ауэ ахэр арыншами 
мылэжьэгъуэ махуэхэу зэрыщытым 
къыхэкIыу, тIури ягъэIэпхъуащ на-
къыгъэм и 10-мрэ дыгъэгъазэм и 
 31-мрэ. Урысейхэм мы гъэм дыгъэ-
гъазэм и 30-м зыгъэпсэхугъуэ ма-
хуэхэм щIадзэнурэ, щаухынур етIанэ-
гъэ щIышылэм и 8-рщ.

ДызыхуэкIуэ илъэсым Хэкум и хъу-
макIуэм и махуэ мазаем и 23-мрэ 
ЦIыхубзхэм я дунейпсо махуэ гъат-
хэпэм и 8-мрэ мэремым хуозэ. Ара-

СССР-м и Iэтащхьэу илъэс 
31-кIэ щыта Сталин Иосиф 
балигъыпIэ иувэри ныкъуэ-
къуэным хэкIакъым: щыIа 
пащтыхь хабзэм, къэрал 
кIуэцI, къэрал щIыб бийхэм 
лIэн-къэнэну япэщIэтащ, 
куэд зэригъэзэхуащ, дэрэ-
жэгъуэу иIари мащIэщ. Мис 
а мащIэм щыщу абы игу 
къи нэжауэ жыхуаIэжыр. 
Австро-Венгрием (иджы 
Австрие) и щыхьэр Венэ 
щигъэкIуа зэманырщ. Ар 
илъэсыщIэ зыгъэпсэху-
гъуэуи щытауэ къыщIэкIы-
нущ: Урысей империем 
къызэригъэзэжу Сталиныр 
яубыдри, Сыбыр жыжьэм 
яхуащ, къыщIэпхъуэжащ, 
яIэ рыхьэжри, аргуэру на-
гъэсыжащ здэщыIа щIына-
лъэ ткIийм. Хуит къэзыщIы-
жар текIуа революцэрщ. 
АдэкIэ къэхъуам дэ зыгуэр-
кIэ дыщыгъуазэщ.

…1912 ГЪЭМ дыгъэгъазэм 
и кIэухым Польшэм и Краков 
къалэм къикIа мафIэгум 
 исар илъэсыщIэм зыхуэ зы-
гъэ хьэзыр Венэ и уэрамхэм 
дыхьащ алыдж сатуущI Па-
пондолпуролс Ставрос хуэ-
дэу. ИпэжыпIэкIэ ар револю-
цэ зэщIэхъееныгъэм жыджэ-
ру хэт, РСДРП-м и ЦК-м ха-
гъэхьа Джугашвили Иосифт 
(Венэ кIуэн ипэкIэ ар яцIыхуу 
щытат «Васильеву», мы къа-
лэм дэкIыжащ «Сталин» 
 хъуауэ).

Зи гугъу тщIыр мыбы къэ-
кIуат европей социалистхэм 
я зэIущIэм хэтын икIи «Марк-
сизмэмрэ лъэпкъ Iуэхумрэ» 
лэжьыгъэр итхыу къытрыри-
гъэдзэн и мураду. Къехъу-
лIащ, лэжьыгъэм пщIэ къы-
хуащIащ, абы иужькIэ а Iуэ-
хум куууэ хэзыщIыкI IэщIа-
гъэлIуи къалъытащ.

Австрием и щыхьэрым 
Сталиныр зыгъэкIуар Ленин 
Владимирт. Абы здэщыIэни 
къыхуигъуэтат: езым куэд 
щIауэ ныбжьэгъугъэ зыхуиIэ 
политэмигрант Трояновский 
зэщхьэгъусэхэм я деж. Алек-
сандррэ Еленэрэ лIакъуэ-
лIэшхэм къахэкIами, рево-
люцэ гупсысэхэм зыIэпашат.

Бысымхэм гуапэу ирагъэб-
лэгъащ хьэщIэр, зыщIэсыну 
икIи щыжеину пэш къратащ. 
Пэжу, къахуэкIуар абыхэм 
къащыхъуащ нэщхъыцэу 
икIи псэлъэгъуейуэ. Ауэ ар 
япэщIыкIэт. Зэман дэкIри, 
хьэщIэр езыгъэблэгъахэм 
яхэ сыхьащ, гушыIэн зи мы-
жагъуэ цIыхуу къыщIэкIащ. 
ЗэлIзэфызыр хуэщIауэ 
псэурт, арщхьэкIэ куэдрэ 
лэжьэн хуей хъурт. Абы 
къыхэкIыу япхъу цIыкIу Га-

Иужь илъэсхэм дэ сыт щыгъуи дыхуагъэхьэзыр ды-
зыхыхьэ гъэр зэрыгугъунум. Уеблэмэ, десэжащи, апхуэдэу 
щытын хуейуэ къытщохъу. АрщхьэкIэ, гъэщIэгъуэныращи, 
дыносри, дыщIэгузэвэнышхуэ щымыIауэ къыщIедзыж. 
Ауэ къытпэплъэ илъэсищым Урысейм и тхыдэщIэм увыпIэ 
хэха щаубыдыну къыщIэкIынущ а зэманым зэфIагъэкIыну 
я пщэ далъхьэжа къалэнхэм я инагъымрэ ахэр зыхуэдэхэм-
кIэ. Абы белджылыуэ щыхьэт тохъуэ федеральнэ бюдже-
тыщIэм къыщыхьа бжыгъэхэр.

НЭХЪЫЩХЬЭРАЩИ, псоми ялъагъу Урысейм лъэ быдэкIэ 
зэрызиужьыр. «Мащэ къэзытIыр мащэ йохуэж» псалъэжьыр 
ауэ сытми къежьакъым: Украинэм и неонацист хабзэр IэщэкIэ 
зэщIэзыузэда, ахъшэкIэ зыкуда КъухьэпIэр хущIэкъуащ абы и 
къарукIэ икIи санкцэ ткIийхэмкIэ ди къэралыр лъэгъуа-
жьэмыщхьэу игъэувыну, арщхьэкIэ УФ-м и Президент Путин 
Владимир шэрыуэу зэрыжиIащи, «езым и лъакъуэм еуэжащ». 
Абыхэм я зэранкIэ Европэм и экономикэр зэIыхьащ, дэ ипэкIэ 
дыкIуэ зэпытщ. Мис щапхъэхэр.

2024 гъэм федеральнэ бюджетым и хэхъуэхэр сом триллион 
35,6-рэ хъунущ (ВВП-м и процент 22,4-рэ). Адрей илъэситIым 
ахэр зымащIэкIэ нэхъ цIыкIунущ, ауэ абы къигъэпкIышхуэ 
щыIэнукъым.

Зэрыщыту къапщтэмэ, хэхъуэхэм нэхърэ хэщIхэр нэхъ ины-
нущ, ауэ ари куэдкIэ зэщхьэщыкIынукъыми къэралым щIыхуэ 
къимыщтэу бюджетым щымыщу къаIэрыхьэ, мылъкумкIэ 
ирагъэкъужынущ зыхущыщIэхэр. - Зэвгъэпщэн папщIэ: нэд-
гъэс 2023 гъэм и бюджетыр зэхалъхьат хэхъуэхэр сом трил-
лион 26,13-рэ, хэщIхэр сом триллион 29,56-рэ хъууэ.

Ахъшэхэр IэнатIэхэм щытрагуашэм дызэрыт щытыкIэр къа-
лъытэри, псом япэ ирагъэщащ зыхъумэжыныгъэмрэ шына-
гъуэншагъэмрэ, цIыхухэм я псэукIэр къэIэтыныр, экономи-
кэщIэ зэтеухуэныр, щIэуэ къыхыхьахэри яхэту, щIыналъэхэм 
мылъкукIэ зыщIагъэкъуэныр.

Дауи, къагъэлъэхъшакъым дэ псоми къытлъэIэс лъэпкъ 
проектхэм хуащI гулъытэр. Ахэр гъэзэщIэным трагъэкIуадэр 
зы сомкIи ягъэмэщIэнукъым. Нэхъ мыхьэнэшхуэ зиIэхэм, пса-
лъэм и хьэтыркIэ, гъуэгухэр ухуэным, хухаххэм хагъэхъуэнущ.

Ди дежкIэ псом хуэмыдэу гуапэщ цIыхухэм я псэукIэр 
егъэфIэкIуэным зэпымыууэ я нэIэ зэрытрагъэтыр. Мыбдеж 
мылъку къыщыдагъахуэркъым. Къапщтэмэ, илъэсищым те-
щIыхьа бюджетищым ящыщ зым хуэдизыр мы IэнатIэм тра-
гъэкIуэдэнущ. Псом хуэмыдэу зэгугъунур сабийхэмрэ зи 
 ныбжь хэкIуэтахэмрэщ. КIыхьлIыхь ящIынукъым: 2024 гъэм 
щIышылэм и 1-м мылажьэ пенсионерхэм я страховой пен-
сэхэм проценти 7,5-кIэ хагъэхъуэнущ. Апхуэдэу цIыху мелуани 
10-м хуэдизым ялъэIэсынущ сабийхэр щапI унагъуэхэм 
ахъшэкIэ ират дэIэпыкъуныгъэр. Мыбы хыхьэркъым «анэ 
мылъку» жыхуаIэр тыным 2024 - 2026 гъэхэм трагъэкIуэдэну 
сом триллион 1,6-р. Ар яIэрыхьэнущ унагъуэ мелуани 4-м. 
Абыхэм къадэкIуэу сом триллион хуаутIыпщынущ цIыхухэр, 
абыхэм гу-лъынтхуэ уз зиIэхэри, сабий сымаджэхэри яхэту, 
хущ хъуэхэмкIэ къызэгъэпэщыным.

2024 гъэм ди къэралым щаухуэнущ школ 1300-рэ хуэдиз. 
Ахэр сыт и лъэныкъуэкIи хуэщIауэ щытынущ сабийхэр егъэ-
джэным. Абы къыдэкIуэу школакIуэ мелуани 7-м ерыскъы 
пщтыркIэ шэджэгъуашхэ ирагъэщIынущ. Мы Iуэхум зы илъэ-
сым трагъэкIуэдэнущ псори зэхэту сом мелард 72-рэ.

Мыхьэнэ ин зиIэ бжыгъэхэр апхуэдизу куэд мэхъури, уеб-
лэмэ, уи нэхэр пфIызэблож, къахэпхынур умыщIэу. Зы IэнатIи 
яIэщIэхуакъым, гулъытэншэу къагъэнакъым. Ауэ узыфIэкI 
мыхъуну дэ дэгъэщIылIахэри щыIэщ. Илъэс дызыхуэкIуэм 
 мэкъумэш хозяйствэм зегъэужьыным сом триллион 1,5-рэ 
хухахы нущ. А пIалъэм къриубыдэу щIыналъэхэм бюджет зэ-
хуаку трансферту сом триллиони 9 яIэрыхьэнущ. МылъкукIэ 
къы зэрызэгъэпэщар зэхуэгъэдэным тещIыхьа дотацэхэр 
Iыхьэ плIанэкIэ нэхъыбэ ящIащ, илъэс къэс а Iуэхум сом зы 
триллион хухахынущ.

ЯпэщIыкIэ инфляцэр зыхуэдизым тещIыхьауэ хагъэхъуэ -
нущ улахуэхэм, нэхъ мащIэ дыдэу ят лэжьапщIэм, лэжьа-
пIэншэхэм ират ахъшэм.

ИкIэм-икIэжым илъэсищым тещIыхьа бюджетым къыщы-
гъэлъэгъуащ УФ-м и Президентым Федеральнэ Зэхуэсым 
Зэрызыхуигъэзам щыубзыхуа лэжьыпхъэ псори зэфIэгъэ-
кIыным трагъэкIуэдэнухэр. ЩIэныгъэм, узыншагъэр хъу-
мэным, егъэджэныгъэм, щэнхабзэм, спортым, нэгъуэщI Iэна-
тIэхэми бюджетым щыщу яхуэфэщэн Iыхьэ ялъос.

линэ хьэщIэм къыхуагъа-
нэрт. ГъэщIэгъуэнщ, ауэ па-
щIэ зытет сабий гъэудэIум и 
къалэнхэр дэгъуэу игъэза-
щIэрт. Абы ар паркым ишэрт 
щигъэджэгуну, IэфIыкIэхэр 
къыхуи щэхурт. Сталиным и 
гулъы тэр лъысырт Галинэ и 
дэлъху нэхъыщIэ Олеги. 
ИужькIэ вождь хъуам зэи 
щыгъупщакъым. Троянов-
скэхэ щигъэ кIуа махуэхэр, 
абы зэи апхуэ дэу гукъинэжу 
илъэсыщIэр игъэлъэпIэжа-
къым. 

Москва 1917 гъэм къэзы-
гъэзэжа Александр меньше-
викхэм я партым и цIэкIэ 
Учредительнэ зэхуэсым хаха-
уэ щытащ. Языныкъуэхэм я 
деж большевикхэм я Iуэху 
еплъыкIэхэм япэжыжьэт. Нэ-
мыцэхэм Брест и деж ма-
мырыгъэ щращIылIа иужь 
абы РСДРП-р хьэм иригъэ-
хьырт, Урысейр ящауэ жиIэу. 
Пэжщ, тIэунейрэ ягъэтIы-
сащ, ауэ тIэуми Сталиным 
къригъэлащ, Трояновскэм 
на сыпыфIэу гъащIэшхуэ 
 къигъэщIащ. Ар СССР-м и 
япэ посолу США-м щыIащ. 
Щы хуей дыдэм и деж пэ-
рыуэншэу Сталиным и деж 
щIыхьэ фырт.

Вождым Венэ апхуэдизкIэ 
гуапэу игу къинэжати, Ста-
линым абы щицIыхуа псоми 
зэи нэмыплъ яритакъым. 
ЖыIэн хуейщ абы итха 
«Марк сизмэмрэ лъэпкъ 
Iуэхум рэ» лэжьыгъэр зыхуэ-
гъэза КарлитIым - Каутскэм-
рэ Реннерэ, а зэманым «авс-
тромарксист»» жыхуаIэхэм я 
унафэщIхэм, я Iуэху еплъы-
кIэхэр хьэм иригъэхьу зэры-
щытар. Япэ дунейпсо зауэм 

иужькIэ Реннер Карл политик 
цIэрыIуэ къыхэкIащ, канц-
лер, Къэрал советым, парла-
ментым я Iэтащхьэ къу   -
лыкъухэр иIыгъащ. 1938 гъэм 
Совет властым и бий ерууэ 
къыщIидзат Австриер фа-
шист Германием гухьэным и 
телъхьэу референдумым 
къы зэрыщыувам къыхэкIыу.

ИтIани, 1945 гъэм и гъат-
хэм илъэс 75-рэ зи ныбжь 
Реннер советыдзэхэм я шта-
бым къекIуэлIэн икIи Ста-
линым зэрызыхуигъазэ тхы-
гъэ къаритын шынакъым. 
Москва псынщIэу къикIащ 
жэуап кIэщI: «Реннер Карл 
дзыхь хуэфщI!». Сталиным и 
дауэгъуу щытар мыгувэу Ав-
стрием и канцлер, иужькIэ и 
япэ президент хъуащ. Венэ 
къыщицIыхуахэр хьэрэм 
пщIы мыхъуну къилъыта-
гъэнт Сталиным…

Ауэ ар а къалэ телъыджэм 
щыдэса зэман дыдэм (1913 
гъэм и щIышылэм) абы щы-
Iат зи дуней тетыкIэми, зи 
Iуэху еплъыкIэхэмкIи, зыху-
щIэкъухэмкIи зыкIи зэмыкIуа-
лIэ цIыху гуп: сурэтыщI хъуну 
зи мурада Гитлер Адольф, 
психоаналитик Фрейд Зиг-
мунд, журналист Муссолини 
Бенито, хьэлъэзехьэ Титэ 
Броз, апхуэдэу Сталиным 
дэлэжьахэу икIи IэщIэкIуэда-
хэу Троцкий Леврэ Бухарин 
Николайрэ. Пэжу, иужьреи-
тIым фIэкIа ар япэ итахэм зэи 
яхуэзакъым.

Мис апхуэдэу Сталиным 
илъэсыщIэр къыщригъэхьа-
уэ щытащ къафэхэм я щы-
хьэрым. Иджы ар абы щы-
гъуэм зыщIэса унэм езым и 
фэеплъ пхъэбгъу фIэлъщ…

щи, махуищкIэ дыщысынущ.
Зыкъом щIауэ зоныкъуэкъу илъэ-

сыщIэ зыгъэпсэхугъуэ махуэхэр на-
къыгъэм и пэщIэдзэм къэхьыным те-
ухуауэ… ЗэкIэ зэрытегъэкIуакъым, ауэ 
IыхьитI иращIыкIащ. Мэлыжьыхьым и 
кIэм цIыхухэр зэкIэлъыкIуэу махуи 
6-кIэ лэжьэнурэ, абы и 28-м къы щы-
щIэдзауэ накъыгъэм и 2 пщIондэ - ма-
хуи 4-кIэ - щысынущ, итIанэ аргуэру 
накъыгъэм и 9 - 12-хэм загъэпсэхунущ.

Мэкъуауэгъуэм и 12-р Урысейм и 
махуэщ. Ар мы гъэм зытехуэ бэрэ-
жьейр гуфIэгъуэщи, лэжьэгъуэ ма-
хуэкъым.

ЩэкIуэгъуэм и 4-р - ЦIыхубэ зэ-
къуэтыныгъэм и махуэр - блыщхьэм 
 тохуэ. Урысейхэр щысу а махуэр 
 ягъэ лъэпIэнущ - арщхьэкIэ щэкIуэ-
гъуэм и 2 щэбэтым лэжьэн хуей хъу-
нущ, мэ лыжьыхьым и 30-м зэрыщы-
сар япшы ныжу.

Дэ иджыри къэс зи гугъу тщIар 
къэрал псом зэхуэдэу ягъэлъапIэ гу-
фIэгъуэхэрщ. Ауэ щхьэж зыщыпсэу 
щIыпIэм елъытауэ абыхэм яIэнущ 
щымылэжьэну нэгъуэщI махуэхэри -  
щIыналъэхэм я Iэтащхьэхэр хуитщ 
езыхэм къезэгъыу къызэралъытэм 
тещIыхьауэ абыхэм ятеухуа унафэхэр 

къащтэну. Псалъэм и хьэтыркIэ, ди 
республикэм зыкъом щIауэ Гъат-
хэпэм и 28-р Балъкъэрхэм я къэщIэ-
рэ щIэжыныгъэм и махуэу щагъэлъа-
пIэ. ЦIыхухэр щысщ накъыгъэм и 21-
ми - ар Адыгэхэм я щыгъуэ махуэщ. 
Ауэ ар нэщхъеягъуэм ехьэлIамэ. 
Адыгэхэм я махуэр щытщ егъэлеяуэ 
гукъыдэж къыдэзыт, лъэпкъыр зэ-
къуэзыгъэувэ, дызэрызыгъэцIыхуж 
гуфIэгъуэу. Ар зыхуэзэр фокIадэм и   
20-рщ.

Диныр къыгуэхыпIэ имыIэу ди гъа-
щIэм щыщ Iыхьэ хъуащ. Адрей псоми 
къахэщхьэхукI гуфIэгъуитI яIэщ му-
слъымэнхэм - НэщIикIыж, Къурмэн 
хьид махуэшхуэхэр. Абыхэм я япэ ма-
хуэхэм ди цIыхухэр щысщ. Ауэ мыбы 
зы хэлъщ: щагъэлъапIэ махуэхэр 
илъэс къэс зэрызэтемыхуэм къыхэ-
кIыу, абыхэм егъэщIылIа унафэ 
 щхьэ хуэхэр КъБР-м и Iэтащхьэм къы-
дигъэкIын хуей мэхъу.

Апхуэдэущ дызытеувэ 2024 гъэр 
зэретхьэкIынур. ЖызыIэн щыIэщ: 
«Ущысри, гуфIэгъуэхэм уахэтри хъар-
зынэщ, уи лъэр жан къэзыщIын 
уиIэмэ». Захуэхэщ: дэрэжэгъуэм и 
къыхэкIыпIэ нэхъыщхьэр лэжьа-
пщIэхэрщ, нэхъ тэмэму жыпIэмэ, ахэр 
зыхуэдизырщ.

Къэхъуну псор зыщIэр ди Тхьэш-
хуэрщ, ауэ шэч зыхэмылъыжращи, 
2024 гъэм щIышылэм и 1-м къы-
щыщIэдзауэ бюджетым ирипсэу 
урысейхэм я нэхъыбэм я улахуэхэм 
проценти 9,8-кIэ заIэтынущ. Iы хьэн-
шэ ящIы нукъым нэгъуэщI Iэна-
тIэхэм пэ рытхэри. Аращ къэкIуэну 
илъэсым и шыфэлIыфэхэу щыты-
нур.

Махуэгъэпс

Япэ  итахэр
Мылъку

торхэмрэ редакцэмрэ я Iуэху 

Командэхэр

1. «Шагъдий»
2. «Спартак-Д»
3. «Искра»
4. «Локомотив»
5. «ГорИс Налшык»
6. «Зэрэгъыж»
7. «Логоваз»
8. «Автозапчасть»
9. «Мурбек-ФШ Налшык»
10. «ХьэтIохъущыкъуей»
11. «Ислъэмей»
12. «МАХ»
13. «Имран»
14. «Инал»

Урысейм  и  КъегъэлакIуэхэм  я  махуэм

БэнэкIэ  хуит

МЫ КЪЫДЭКIЫГЪУЭМ 
ЕЛЭЖЬАХЭЩ:

жэуап зыхь  сек ретарым и къуэдзэ 
ДыщэкI Соня, корректорхэу Инэро-
къуэ Азэмэт (2, 3-нэ нап.), Нэу жьо-
къуэ  Заирэ (1, 4-нэ нап.).

КомпьютеркIэ газетым и теп лъэр 
ящIащ Дол Маринэ, Щомахуэ Ма-
рианнэ.

Сурэтхэм елэ жьар Бицу Жаннэщ.

Футбол

Дзюдо

ЩоджэнцIыкIу Алий и цIэр зе-
зыхьэ Къэбэрдей къэрал драмэ 
 театрым дыгъэгъазэм и 25-м ягу 
къыщагъэкIыжащ усакIуэ, тхакIуэ 
цIэрыIуэ, КъБР-м щэнхабзэмкIэ 
щIыхь зиIэ и лэжьакIуэ, Винницкэ 
областым щыIэ литературэ сау-
гъэтхэм я лауреат, СССР-м и Тха-
кIуэхэми Журналистхэми я союз-
хэм хэта  Гъубжокъуэ Лиуан. Пшы-
хьыр къы зэрагъэпэщащ усакIуэр 
къызэралъ хурэ илъэс 85-рэ зэ-
рырикъум и щIыхькIэ.

ЛЪЭПКЪ къэрал библиотекэм и 
лэ жьакIуэхэм театрым и пэIущIэ 
пэшым щагъэува дапхъэм телът 
абы  и Iэдакъэ къыщIэкIа «Насып-
гуэш», «Жэщ гупсысэхэр», «Дыгъа-
пIэ», «Зэманым и джэрпэджэж», 
«Къэрабэ» тхылъхэр, усакIуэм и 
 гуащIэм теухуауэ ятха тхыгъэхэр, и 
унагъуэмрэ Iыхьлыхэмрэ, и ныб-
жьэгъухэмрэ лэжьэгъухэмрэ я гъу-
сэу зытригъэхауэ щыта сурэтхэмрэ. 

КъБР-м щэнхабзэмкIэ и министр 
Къумахуэ Мухьэдин пшыхьыр ири-
гъэжьащ Гъубжокъуэ Лиуан и усэм 
щыщ псалъэхэмкIэ икIи зэхыхьэм 
 кърихьэлIахэм ягу къигъэкIыжащ 
уса кIуэм и гъащIэмрэ и гуащIэмрэ. 
Ар лъэпкъым ехъуэхъуащ апхуэдэ 
цIыху, тхакIуэ, усакIуэ щымыщIэну.

Гъубжокъуэ Лиуан Мухьэмэд и 
 къуэр 1937 гъэм Советскэ (иджы 
Шэрэдж) щIыналъэм хыхьэ Жэм-
тхьэлэ къуа жэм къыщалъхуащ. 1954 
гъэм къуажэ курыт еджапIэр къиуха 
нэужь,  КъБКъУ-м и тхыдэ-филоло-
гие факультетым и адыгэ къудамэм 
щIэтIыс хьащ. 1973 гъэм СССР-м и 
ТхакIуэхэм я союзым деж щыIэ Ли-
тературэ курс нэхъыщхьэхэр къиу-
хащ. 

Гъубжокъуэр IэнатIэ зэмылIэу-
жьыгъуэхэм пэрытащ. Ар лэжьащ 
типографием и корректору, Мэл-

Бзэ къулейрэ щIэщыгъуэкIэ гъэнщIа

Иджыпсту я куэдыгъуэщ псоми фIыуэ ялъагъу 
 хъурмэ гъуэжьышхуэхэм. Абыхэм я кур зэрыщабэм 
къыхэкIыу шхыгъуафIэщ, IэфIи ящIэлъщ, псом хуэ-
мыдэу хъупамэ. А пхъэщхьэмыщхьэр щы ны-
къуэхъум деж тэмакъым фIэмыкIыу шхыгъуейщ 
абы танин куэду зэрыхэлъым къыхэкIыу - нэхъ                   
хъуху, а пкъыгъуэр нэхъ мащIэ мэхъу.

ХЪУРМЭМ хуэдэу каротиноидхэмкIэ къулей пхъэ-
щхьэмыщхьэхэм яхэткъым. Махуэм хуэзэу зы хъурмэ 
пшхымэ зы жэщ-махуэм цIыхур зыхуеину витамин 
 А-мкIэ игъэнщIынущ. Абы къыхэкIыу, щапхъэ щхьэ-
хуэм тету ягъэхьэзыр сабий шхынхэм халъхьэ пхъым и 
пIэкIэ. Ар сэбэпщ гъущIыр зыхуримыкъухэмкIэ. Фей-
хоа къэкIыгъэм къищынэмыщIа, хъурмэм хуэдэу 
йодымкIэ къулей къэгъуэтыгъуейщ, ауэ щыхъукIэ ар 
зэрыхэлъыр тыншу гъэткIуа зэрыхъуну щытыкIэм 
хуэдэущ. Абы къыхэкIыу ирагъэшх жьэгъу уз зиIэхэм, 
щыгъупщэх хъуахэм. А псом къищынэмыщIауэ, бак-
терий зэранхэр (стафилококк) еукI, кIэтIий, лъатэ, лъы 
дэуей узхэмкIи хущхъуэщ. Хъурмэм и псымрэ псы 
 къабзэмрэ зэхэту тэмакъыр щыузым ибгъэжыхьыну 
сэбэпщ, уз хьэлъэ зэфыкIахэм компоту ирафмэ къару 
къахелъхьэж. 

Дэтхэнэ зы шхыныгъуэ сэбэпри ебгъэлеймэ и зэран 
къокIынущ. Апхуэдэщ хъурмэри. Ар фошыгъумкIэ 
 къулейщ, абы къыхэкIыу фошыгъу уз зыпкърытхэм 
къыпакIухьыпхъэщ. Апхуэдэу ар я зэранщ зи жьэ-
жьейм, зэзым мывэ илъхэм - мывэр кърихужьэнкIэ 
 мэхъу. Илъэсищ иримыкъуа сабийхэми ябгъэшх хъу-
нукъым - абыхэм я лъатэ цIыкIухэр иджыри къару-
уншэщ. ИтIанэ, ар фшхауэ шэ е псы фытемыфыхь, 
гунэщIуи фымышх, фшха нэужь жьэм псы жьэдэв-
гъэжыхьыж, дзэм телъ шхэпсым (эмалым) зэран 
хуэмыхъун щхьэкIэ.

ГъавэхэкIхэм я фIагъыр къэпщытэнымкIэ
центрым и Къэбэрдей-Балъкъэр къудамэ.

Хъурмэм и сэбэпынагъымрэ 
фызыхуэсакъын хуеймрэ

Илъэс къэс дыгъэгъазэм и 27-м ягъэ-
лъапIэ КъегъэлакIуэм и махуэр. РСФСР-м и 
Министрхэм я Советым 1990 гъэм дыгъэ-
гъазэм и 27-м къыдигъэкIа унафэм ипкъ 
 иткIэ, ди къэралым къыщызэрагъэпэщауэ 
щытащ КъегъэлакIуэхэм я урысей корпус 
зыфIаща къулыкъур. Иужьым, 1995 гъэм 
щэкIуэгъуэм и 25-м, УФ-м и япэ Президент 
Ельцин Борис и унафэкIэ, а IуэхущIапIэм 
зэреджэр зэрахъуэкIащ, «КъызэрымыкIуэ 
щытыкIэхэм япэщIэтынымкIэ къэрал коми-
тет» цIэр иIэу. 

УРЫСЕЙ МЧС-м и Управленэ нэхъыщхьэу 
 КъБР-м щыIэм къэхъукъащIэ шынагъуэ щы-
мыIэным, апхуэдэ къэхъу хъужыкъуэмэ, и 
лъэужьхэр гъэкIуэдыжыным, цIыхухэм я шы-
нагъуэншагъэр къызэгъэпэщыным къарууш-
хуэ ирехьэлIэ. Абы и лэжьакIуэхэр сыт щыгъуи 
дэIэпыкъуэгъу хъуну хьэзырщ.

Мы къулыкъум щолажьэ зи IэщIагъэм 
хуэIэижь мафIэсгъэункIыфIхэр, бгырыкIуэхэр, 
псым и щIагъыр щIэзыпщытыкIхэр, жьыху-
лъатэ-кхъухьлъатэзехуэхэр, хьэ гъэсахэр зи 
гъусэхэр, нэгъуэщIхэри. Ахэр мафIэсхэм, псы-
дзэхэм, гъуэгум къыщыхъу транспорт зэжьэ-
хэуэм, нэгъуэщI гузэвэгъуэхэми фэбжь къы-
хэзыххэм щадэIэпыкъукIэ, езыхэм я узынша-
гъэр, уеблэмэ, я гъащIэр халъхьэнкIэ зэры-
хъунур къагурыIуэу зи къалэныр зыгъэзащIэ 
IэщIагъэлI нэсхэщ.

Урысей МЧС-м КъБР-м 
щиIэ Управленэ нэхъыщ-
хьэм илъэсыщIэ махуэш-
хуэхэм шынагъуэншагъэр 
къызэгъэпэщыным теухуа 
кIэлъыплъыныгъэ-профи-
лактикэ Iуэху иригъэ кIуэ-
кIащ. Абы хиубыдэу, 
«Илъэ сыщIэ» фIэщыгъэм 
щIэту къипщытащ КъБР-м 
и Макъамэ театрыр ма-
фIэсым зыщыхъумэным 
зэ рыхуэщIар. Абы ще кIуэ-
кIынущ сабийхэм я илъэ-
сыщIэ зэхыхьэхэр. 

ИЛЪЭСЫЩIЭМ теухуа 
 махуэшхуэхэр щрагъэ кIуэкI-
кIэ цIыхушхуэ зэрызэхуэсыр 
къэлъытауэ, жэуаплыныгъэ 
хэлъу бгъэдыхьэн хуейщ 
апхуэдэ щIыпIэхэр мафIэ-
сым щыхъумэныр къызэ-
гъэпэщыным. Абы и лэ жьа-
кIуэхэм мафIэс шынагъуэн-
шагъэм и хабзэхэр ящIэн, 
мафIэр зэрагъэункIыфI япэ 
Iэмэпсымэхэр къагъэсэ бэ-
пыфын хуейщ. 

КъызэрымыкIуэ щыты кIэ-
хэмкIэ ведомствэм и IэщIа-
гъэлIхэм къапщытащ пэш 

Налшык къалэм дэт «Ды-
гъафIэ къалэ» сабий акаде-
мием и еджакIуэхэр ира-
гъэблэгъащ КъБР-м щыIэ 
МВД-м и Эксперт-кримина-
лист центрым (ЭКЦ) икIи Iэ-
натIэм и лэжьыгъэм и унэ-
тIыныгъэ нэхъыщхьэхэм щы-
гъуазэ ящIащ. 

ЭКЦ-м и унафэщI, полицэм и 
полковник Уэртэбай Владимир, 
абы и къуэдзэ, полицэм и пол-
ковник Атмурзаев Заурбий 
 школакIуэхэм яхутепсэ лъы-
хьащ центрым и лэжьыгъэм. 

Экспертхэм еджакIуэхэм ира-
гъэлъэгъуащ ягъэIэпхъуэ 
взрывотехническэ, кримина-
лист лабораторэхэр, ирагъэп-
лъащ къаIэрыхьа Iэщэ хэмрэ 
абыхэм я пIэтIронхэмрэ ягъэ-
кIуэдыжын папщIэ къыщагъа-
уэ еджапIэ полигоныр, фо-
носкопие, психофизиологие, 
химическэ, ДНК лабораторие 
пэшхэр, апхуэдэуи яхутепсэ-
лъыхьащ эксперт-криминалист 
учётыр зэрырагъэкIуэкIым. 

Щызэпсалъэм ныбжьыщIэ-

Къэбэрдей-Балъкъэрым 
футболымкIэ и щIымахуэ 
чемпионатым и 5-нэ джэгу-
гъуэр гуп нэхъыщхьэм ще-
кIуэкIащ.

Псом япэу, къыхэбгъэщ 
 хъунур япэ ит  командищым 
къапэщIэта хьэрхуэрэгъухэр 
щысхьы рабгъуншэу, бжы-
гъэшхуэкIэ зэрыхагъэщIарщ. 
ТекIуа къудей мыхъуу, щыми 
зэхэту топ 20 дагъэкIыу зы 
фIэкIа езыхэм зэраIэ щIэ мы-
кIарщ.

Бахъсэн и «Автозапчасть» 
 командэ, сыт щыгъуи жы-
джэру джэгуу щытари къы-
зэщыуа хуэдэщ - 7:0-у «Хьэ-
тIохъущыкъуейм» текIуащ. 
Ауэ, къыхэгъэщыпхъэр икIи 
нэм псом япэу къыщIидзэр 
бжьыпэр зыIыгъ Зеикъуэ и 
«Шагъдийр» Къэрэгъэш и 
«Иналым» 12:1-уэ зэрыте-
кIуарщ. Иджыри къэс апхуэ-
диз топ зы джэгугъуэм зыми 
дигъэкIатэкъым. Япэ ит ко-
мандитIыр зэкIэ хагъэщIа-
къым - тхуэрытхуэ джэгуати, 
те кIуэ ныгъэкIэ я дэщIакIуэхэр 
ягъэгуфIащ. 

Къэрэшей-Шэрджэсым и Карачаевск 
къалэм иджыблагъэ щекIуэкIащ Хэку за-
уэшхуэм и зэманым Кавказым и щхьэ-
дэхыпIэхэр зыхъума лIыхъужьхэм я фэ-
еплъ урысейпсо зэхьэзэхуэ. А зэIущIэр 
1979 гъэм къыщыщIэдзауэ КъШР-м щыIэщ 
икIи мы гъэм абы хэтащ къэралым и щIы-
налъэхэм я бэнакIуэу 200-м нэблагъэ. 

ДИ гуапэ зэрыхъущи, а зэхьэзэхуэм щы-
бэнащ Къэбэрдей-Балъкъэрым и гъэсэн, 
адыгэ щIалэ Жыласэ Рустам икIи ехъулIэ-
ныгъэфIхэр абы щызыIэригъэхьащ. И хьэ-
лъагъ елъытауэ ар зыхэта гупым (кг 61-рэ) 
къыщыпэщIэта и хьэрхуэрэгъухэм къызэ-
рытекIуэн Iэмал яримыту, япэ увыпIэр къы-
щихьащ. Дауи, ар гуфIэгъуэщ икIи уи гур 
хэзыгъахъуэ текIуэныгъэщ езы спортсмен -
ми абы къыдэщIхэми я дежкIэ. Апхуэдэ те-
кIуэныгъэхэр зэкIэлъхьэужь щыхъум деж 
гухэхъуэгъуэ псоми къарет, и тренерхэми, 
къэзылъхуахэми, къыдэщIхэми, спортыр 
фIыуэ зылъагъухэми. 

Мы гъэм Жыласэр зыхэта зэхьэзэхуэхэм 
къыщигъэлъэгъуа зэфIэкIхэм уриплъэжу 
щытмэ, пщIэ зыхууагъэщIу апхуэдэщ. Пса-
лъэм папщIэ, Шумилин Андрей и Кубокыр 
къэхьыным хуэунэтIа дунейпсо зэхьэзэхуэу 
Калининград къалэм гъатхэпэ мазэм ще-
кIуэкIам етIуанэ увыпIэр къыщихьащ.Иужь-
кIэ, Якутск къалэм щызэхэта, Урысей Фе-
дерацэм пашэныгъэр къыщыхьыным теу - 
хуа зэхьэзэхуэм ещанэ щыхъуащ. 

АдэкIэ Урысей Федерацэм и щIалэгъуа -
лэ чемпионатым, Дагъыстэным и Кас пийск 
 къалэм мэкъуауэгъуэ мазэм ще кIуэкIам, 
 килограмм 57-рэ зи хьэлъагъхэм я деж 
ещанэ щыхъуащ. КъыкIэлъыкIуэу, жэп-
уэгъуэ мазэм, КъБР-м щрагъэкIуэкIауэ 
щытащ бэнакIуэ цIэрыIуэ, УФ-м спортым -
кIэ и мастер Жылэтеж Ахьмэд и фэеплъ 
урысей псо зэ хьэзэхуэ. Жыласэм мыб-

Гъуэгуанэ
кIыхь

Жэуаплыныгъэ  хэлъу гъэсэныгъэу 63-рэ ира-
гъэкIуэкIащ. 

Урысей МЧС-м и Управле-
нэ нэхъыщхьэу КъБР-м щы-
Iэм и нэIэ тетщ Илъэсы -
щIэм, Хъуромэм теухуа ма-
хуэшхуэхэр шынагъуэн шэу 
екIуэкIыным. 

Урысей МЧС-м и
Управленэ нэхъыщхьэу 

КъБР-м щыIэм и 
пресс-IуэхущIапIэ. 

псори, хуей хъумэ, цIыхухэр 
зэрыщIагъэIэпхъукIыну щIэ-
кIыпIэхэр мафIэсым зыщы-
хъумэным къигъэувхэм зэ-
рыхуэкIуэр, апхуэдэуи къа-
щIащ апхуэдэ щытыкIэм 
хуэщIа Iэмэпсымэ тэмэм -
хэр, цIыхухэм хъыбар зэры-
рагъащIэхэр зэраIэр. 

МЧС-м и лэжьакIуэхэр 
жэуап зыхь унафэщIхэм еп-
сэлъащ, чэнджэщ щхьэпэ-
хэр иратащ. Иджыри зэ ягу 
къагъэкIыжащ цIыху куэд 
зэкIуалIэ зэхыхьэхэм мафIэс 
шынагъуэншагъэр къыщы-
зэгъэпэщыныр IуэхущIапIэ-
хэм я унафэщIхэм я пщэ-
рылъу зэрыщытыр. Илъэ-
сыщIэ Iуэхухэр щекIуэкIкIэ 
утыкуми, пэшхэми щып-
лъырын хуейщ абыкIэ жэуап 
зыхь лэжьакIуэхэр. 

Къыхэдгъэщынщи, но бэ-
кIэ КъБР-м щыIэщ илъэ-
сыщIэ зэхыхьэхэр щрагъэ-
кIуэкI объект 305-рэ пиро-
техникэм хуэщIауэ 6-рэ. 
 Профилактикэ Iуэхум къы-

зэ щIиу быдащ махуэшхуэ 
 зэ хыхьэхэр щызэхэтыну 
 псори. 176-м щыIащ, мафIэ-
сым зы щыхъумэнымкIэ Iэ-
мал имыIэу ягъэзэщIап-
хъэхэмкIэ хъыбар 42-рэ 
Iэрагъэ хьащ, жэуап зыхь 
 къулыкъущIэхэм чэнджэщ 
73-рэ иратащ, цIыхухэр 
гъэIэпхъуэным ехьэлIа зы-

ЯфIэгъэщIэгъуэну
зыщаплъыхь

хэм къызэгъэпэщакIуэхэм уп-
щIэ зэмылIэужьыгъуэхэр ира-
тащ икIи жэуап зэпкърыха 
 къаIэрыхьэжащ. 

Iуэхур гуапэу екIуэкIащ. Шко-
лакIуэхэм гъэщIэгъуэн куэд 
 къащIащ икIи полицэм и лэ-
жьакIуэхэм фIыщIэ хуащIащ 
зыIэпишэу, дихьэхыу зэрызра-
гъэплъыхьам папщIэ. 

ШколакIуэхэм ящIыгъуа, 
Урысей МВД-м и Управленэу 
Налшык къалэм щыIэм и къу-
дамэ №1-м балигъ мыхъуахэм 
я IуэхухэмкIэ и инспектор, по-
лицэм и лейтенант ТэIэщ Джэ-
римэс зэIущIэм и кIэухым жи-
Iащ школакIуэхэм къапэщылъ 
зыгъэпсэхугъуэр екIуу ирахьэ-
кIыну зэригуапэр, къыхури-
джащ шынагъуэншагъэмкIэ 
хаб зэхэм тетыну. 

БАХЪСЭН  Ланэ.

МурадыфIхэр
зи гуращэ

дежым япэ увыпIэр къыщихьащ. 
Ханты-Мансийск автоном округым хыхьэ 

Нефтеюганск щIыналъэм и Пойковскэ къа-
лэм а мазэ дыдэм щызэхэтащ Урысей Фе-
дерацэм спорт бэнэкIэхэмкIэ и феде рацэм        
и унафэщIым и къуэдзэ Семёнов  Владимир 
и цIэкIэ ягъэува саугъэтыр къэхьыным теухуа 
17-нэ дунейпсо зэхьэзэхуэ. Абы Жыласэм 
ещанэ увыпIэр къыщыхуа гъэфэщащ. 

Мис апхуэдэ щIалэ ахъырзэман респуб-
ликэм зэриIэм дыщогуфIыкI. Абы къы-
дэкIуэуи, гугъэшхуэхэр дегъэщI Рустам и 
ерыщагъымрэ и зэфIэкIымрэ лъагапIэ-
щIэхэм ар хуашэну, 2024 гъэм зыхэтыну зэ-
хьэзэхуэхэм екIуу зыкъыщигъэлъэгъуэну, и 
текIуэныгъэ дахэхэмкIэ республикэм и щIы-
хьыр нэхъри иIэтыну. Псом ящхьэу дызы-
щIэхъуэпсыр Жыласэр Олимпым и щыгум 
ихьэнырщ. Афэрым, жыдоIэ адыгэ щIалэм!

Жыласэ Рустам Урысей Федерацэм спор-
тымкIэ и мастерщ, къэралым и командэ 
къыхэхам хэтщ. ЩIалэм и тренерыр ЗэкIуий 
Арсенщ. 

ХЬЭЩЫКЪУЕЙ  Олег. 

Япэ итхэр зыми щысхьыркъым
Иджыри зи Iуэху хэплъэ-

гъуэр хэхъуэ зимыIэ Бахъсэн 
и «Имранымрэ Къэрэгъэш и 
«Иналымрэщ». Абы къы хэ-
кIыу а тIур иужь дыдэ увы-
пIэм щытщ.

Щыгъуазэ фыхуэтщIынщ 
командэхэр зэрызэдэджэ-
гуам: «Мурбек-ФШ Налшык» 
- «Логоваз» (Бабугент) - 1:0, 
«Автозапчасть» (Бахъсэн) -  

«ХьэтIохъущыкъуей» - 7:0, 
«Ислъэмей» - «Искра» (Алъ-
туд) - 0:4, «МАХ» (Малкэ) -  
«Имран» (Бахъсэн) - 3:0,  «Го-
рИс Налшык» - «Локомотив» 
(Кэнжэ) - 4:2, «Инал» (Къэрэ-
гъэш) - «Шагъдий» (Зеикъуэ) 
1:12, «Зэрэгъыж» - «Спар-
так-Д» (Налшык) - 0:4.

ШАФИЙ  Аслъэн.

Къыхэдгъэщынщи, Урысейм къызэрымы-
кIуэ щытыкIэхэмкIэ и IуэхущIапIэр къызэрызэ-
рагъэпэщрэ мы гъэм илъэс 33-рэ ирокъу. Ар 
лъэ быдэкIэ ува IэнатIэщ икIи ефIакIуэ зэ-
пытщ.

Урысей Федерацэм и МЧС-м и Управленэ 
нэхъыщхьэу КъБР-м щыIэм и лэжьакIуэхэм 
сыт щыгъуи я нэIэ тетщ щIыуэпсым епха 
 шынагъуэ къэмыгъэхъуным, апхуэдэхэм я 
лъэужьхэр гъэкIуэдыжыным, цIыхухэм япэу 
щIэгъэкъуэн, дэIэпыкъуэгъу яхуэхъуным. 

КъызэрымыкIуэ щытыкIэхэмкIэ министер-
ствэм щылажьэхэм мы махуэм псалъэ гуа-
пэхэр хужаIэ, щIыхь тхылъхэмрэ дипломхэмрэ 
ират, «Урысей Федерацэм щIыхь зиIэ и къе-
гъэлакIуэ» цIэ лъапIэр хуагъэфащэ, хъуэхъу 
телеграммэхэм къахуоджэ.

ИлъэсыщIэ махуэшхуэм, зыгъэпсэхугъуэ-
хэм нэхъ щIэгъэхуэбжьауэ я къалэным пэ-
рытщ зи махуэр зыгъэлъапIэ къегъэ лакIуэ -
хэр. КъэхъукъащIэншэу, мамыру я къалэныр 
ирахьэкIыну ди гуапэщ. Дэтхэнэри Илъэ-
сыщIэм фIыкIэ поплъэри, я гум щагъафIэ я 
хъуэпсапIэхэр къарехъулIэ! 

УАРДЭ Жантинэ.

Къэбэрдей-Балъкъэрым СпортымкIэ и 
министерствэм и пресс-IуэхущIапIэм къы-
зэритамкIэ, Новгород Ищхъэрэ къалэм и 
«Ищхъэрэ вагъуэ» спорт уардэунэм 
иджыблагъэ щекIуэкIащ Урысейм дзю-
домкIэ и Кубокыр къэхьыным хуэунэтIа 
зэхьэзэхуэ. 

КЪЭБЭРДЕЙ-Балъкъэрым и щIыхьыр 
 яхъумэу абы хэта щIалэхэм ящыщу Быф 
Идар ещанэ увыпIэр къыщихьащ зэпеуэ хэм 
я иужьрей махуэм. Зэхьэзэхуэм и Iыхьэ ны-

 Кубокым
къыщыхожаныкI

къуэм щызэпэщIэтынухэм яхэхуэн папщIэ 
Идаррэ Ханты-Мансийск автоном округым 
щыщ Коваленкэ Николайрэ хуабжьу зэпэ-
щIэтащ, ауэ ар къытекIуащ. ИужькIэ ди щIа-
лэр щыбэнащ «финал цIыкIум». Абы къы-
щыпэщIэтари ХМАО-м щыщ спортсмен 
 Довгань Дмитрийт, ауэ и IэзагъкIэ хэпщIы-
кIыу ефIэ кIыу текIуэри, зэхьэзэхуэм и дом-
беякъ медалыр Быфым къихьащ. 

Ди щIалэр щыбанэр килограмми 100 зи 
хьэлъагъхэм я дежщ, зыгъасэр Джэданэ 
 Залымщ. 

Фигу къэдгъэкIыжынщи, иджы екIуэкIа 
зэхьэзэхуэм и япэ махуэм дыжьын медаль 
къихьащ ди республикэм щыщ Циканов Ис-
лъам. 

АЛЫДЖЫКЪУЭ  Руслан.

бахъуэ Тим борэ и цIэр зезыхьэ 
Лъэпкъ къэ рал библиотекэм и ме-
тодисту, художественнэ литерату-
рэр цIыхубэм яхы хьэнымкIэ бюром 
и унафэщIу, «Iуащ хьэмахуэ» жур-
налым критикэмрэ драматургием-
кIэ и къудамэм и редактору. Зи лэ-
жьыгъэм хуэпэж икIи хуэ Iэижь Гъуб-
жокъуэр сыт хуэдэ IэнатIэ пэрыта -
ми хущIэкъуащ и къалэныр хьэлэлу 
икIи дагъуэншэу зэригъэзэ щIэным. 
Абы хэлъхьэныгъэфI хуи щIащ 
адыгэ литературэм. Гъубжокъуэ 
 Лиуан и усэхэм ящыщ куэд триу-
хуащ сабийхэр игъэгуфIэным икIи 
игъэгушхуэным. Ахэр школхэми 
еджапIэ нэхъыщхьэхэми щадж. 

Хьэл-щэн дахэ зыхэлъ цIыху Iэдэ-
бу, псэ къабзэу, щапхъэу дунейм 
 тета усакIуэм и Iэужь дахэхэр лъэпкъ 
щэнхабзэм къыхэнащ. Абы и тхы-
гъэхэм езыр къыхощ псэ зыIут псо-
ми гу щIэгъу хузиIэ цIыху гу пцIанэу, 
фэ рыщIагъ зыхэмылъу. «Шэрэдж 
толъкъунхэр» зыфIища и япэ усэ 

тхылъыр 1961 гъэм дунейм къы-
техьащ. И Iэдакъэ къыщIэкIахэм 
ящыщу Хэкум, анэм, лъагъуны-
гъэм, лъэпкъ хабзэм, щIыуэпсым и 
къулеигъэм триухуа и тхыгъэхэм 
гупсысэ куу ящIэлъщ, и усэхэмрэ 
уэрэдхэмрэ гупсэхугъуэ, гуапагъэ, 
хуабагъэ къапкърокI. И лэ жьы-
гъэфI хэмрэ и дуней тетыкIэ дахэм-
рэ къалъытэри, абы тIэунейрэ къы-
хуагъэфэщащ «За освоение це-
линных и залежных земель» меда-
лыр, ВЛКСМ-м и ЦК-м и щIыхь 
тхылъыр.

Лиуан и усэхэмрэ уэрэдхэмрэ 
куэдым фIыуэ ялъэгъуащ. Бзэ къу-
лейкIэ, щIэщыгъуэкIэ гъэнщIа и 
 IэдакъэщIэкIхэм щызэхэухуэнащ 
 хэку лъагъуныгъэри, лъэпкъым 
къы декIуэкI хабзэри тхыдэри. Уса-
кIуэм и псалъэхэр зыщIэлъ уэрэд-
хэр ноби гуфIэгъуэ зэхыхьэ щIагъуэ 
къэмынэу щызэхыбох. И Iэдакъэ 
къыщIэкIа «Удз дахэхэми яIэщ цIэ 
зырыз», «Щхьэгъусэ» (макъамэхэр 

Гъубжокъуэ Ритэ ейщ), «Жэмтхьэ-
лэ», «Iуащхьэмахуэ», «Псынэм и 
лъа гъуныгъэ», «Псынэ», «Уи цIэр 
Маринэ, хьэмэ Мадинэ», «Бланэ 
щалъху мэкIуэж», «Лъагъуныгъэр 
къандесджэгукъым» уэрэд цIэ ры-
Iуэхэр пшыхьым щыжаIащ Бэрэ -
гъун Заур, ЦокIыл Азэмэт, Гуазэ Ти-
мур, Урыс Светланэ, Бэчхэ Азэмэтрэ 
Ренатэрэ, Насып Астемыр, нэ-
гъуэщIхэми. Зэхыхьэр ягъэбжьы-
фIащ «Кабардинка» къэрал акаде-
мическэ къэфакIуэ ансамблым и 
артистхэм.

Апхуэдэу Гъубжокъуэм и усэхэм 
гъэхуауэ къеджащ ЩоджэнцIыкIу 
Алий и цIэр зезыхьэ Къэбэрдей 
къэрал драмэ театрым и артистхэу 
Хьэщхъуэжь Ислъам, Тхьэщыгъуей 
Жаннэ, Хьэмырзэ Ахьмэд, КъБР-м 
щIыхь зиIэ и артист Жулабов ТIэ-
хьир, Дзасэжь Данэ, нэгъуэщIхэри. 

Куэд къимыгъэщIами, лъэпкъ ли-
тературэм хэлъхьэныгъэфIхэр хуи-
щIащ Гъубжокъуэм. Ар ящыщщ 
блэкIа лIэщIыгъуэм и 50 гъэхэм зи 
макъ нэхъ лъэщу къэIуа усакIуэ -
хэм.

1988 гъэм фокIадэм и 3-м Лиуан 
дунейм ехыжащ, и ныбжьыр илъэс 
50-м щхьэдэха къудейуэ. Абы лъэп-
къым щIэиныфI къыхуигъэнащ, и 
усэхэр щIэблэм зэIэпахыр, ди ли-
тературэм и зыужьыныгъэм щыщ 
Iы хьэ хъуащ. Ахэр ди Iэпэгъуу 
адыгэр дыкъэгъуэгурыкIуэху езы 
тхакIуэми и псэр тщIыгъунущ. 

Гъубжокъуэ Лиуан и къуэ Алим 
фIыщIэ яхуищIащ пшыхьыр къы-
зэзыгъэпэщахэм, абы зыкърезы-
гъэхьэлIахэмрэ къыщыпсэлъахэм-
рэ, дунейм зэрехыжрэ илъэс 30-м 
щIигъуа и адэр цIыхубэм зэращы-
мыгъупщэр, и щIэинхэр зэрагъэ-
лъапIэр гуапэ зэрыщыхъур. Пшы-
хьыр зэхуащIыжащ Гъубжокъуэ 
 Лиуан къеджэу магнитофоным тра-
гъэтхауэ щыта и усэмкIэ. 

ТЕКIУЖЬ  Заретэ.
Сурэтхэр  Къарей Элинэ  трихащ.

Фэеплъ  пшыхь


